
ድሕሪ ሕርሲ ዝረኣዩ ጥዕናዊ ድሕሪ ሕርሲ ዝረኣዩ ጥዕናዊ 
ጸገማትጸገማት

ሞት 40 ሓራምዝ ኣራት-ኪሎ ሞት 40 ሓራምዝ ኣራት-ኪሎ 
ዘኸተለ ዓውደ-ውግእዘኸተለ ዓውደ-ውግእ ብዛዕባ ቍጠዐብዛዕባ ቍጠዐ

ዕላል ዘምጸኦ ዕላልዕላል ዘምጸኦ ዕላል ፈርዲናንድ ንራሽፎርድ ይምዕድፈርዲናንድ ንራሽፎርድ ይምዕድ

ገጽ  7ገጽ  7

ልኡኽ ፈደረሽን ሩስያ፡ ኣብ ሰሜናውን ደቡባውን ቀይሕ ባሕሪ ዑደት ኣካዪዱ
ኣብ ኤርትራ ዑደት ዝፍጽም 

ዘሎ፡ ብምክትል ኣዛዚ ሓይሊ ባሕሪ 
- ምክትል ኣድሚራል ቭላድሚር 
ካሳቶኖቭ ዝተመርሐ ላዕለዋይ ልኡኽ 
ፈደረሽን ሩስያ፡ ብሓለቓ ጠቕላሊ ስታፍ 
ሓይልታት ምክልኻል ጀነራል ፊሊጶስ 
ወልደዮውሃንስን ላዕለዎት ኣዘዝቲ 
ሰራዊትን ኤርትራ ተሰንዩ፡ ብ3 ሚያዝያ 
ኣብ ዞባታት ደቡባውን ሰሜናውን ቀይሕ 
ባሕሪ፡ ልምዓታውን ትሕተ-ቅርጻውን 
ቦታታት በጺሑ። 

ልኡኽ ሩስያ ኣብ ዑደቱ፡ ኣህጉራዊ 
መዓርፎ ነፈርቲ ዓሰብን ኣብ ከባቢኡ 
ዝርከብ ወደብን፡ ደሴት ሓሌብን ኣብኣ 
ዝርከብ ትካል መስርሕን መጸገኒን ጀላቡን፡ 
ወደብ ዓሰብ፡ ኣብ ዓሰብ ሰቒር ዝርከብ 
ትካላት ኮርፖሬሽን ዓሳን ትካል መፍረ 
በረድን፡ ከምኡ’ውን መጸግዒ ጀላቡን 
መመንጨዊ ንፋሳዊ ጸዓትን በርዓሶሌ 
ተዘዋዊሩ ተዓዚቡ።

ብዘይካ’ዚ፡ ምስ ፈደረሽን ሩስያን ካልኦት 
መሻርኽቲን ብሓባር ክስራሓሎም 
ዝኽእሉ፡ ኣብ ዕዲ፡ ጢዖን ገልዓሎን 
ዝተደኰኑ ጨናፍር ኮርፖሬሽን ዓሳ፡ 
መዐሸጊ ጀላቡ፡ ትሕተ-ቅርጺ መፍረን 
ዕቃበን በረድን ካልኦት ኣገዳስቲ ቊጠባዊ 
ትሕተ-ቅርጽታትን፡ ከምኡ’ውን ታሪኻዊት 
ደሴት ናዂራ በጺሑ።

ትማሊ 4 ሚያዝያ ስትራተጂካዊ 

ቁጠባዊ ኣገዳስነት ኣብ ዘለወን ደሴታት 
ሓራትን ሓስመትን፡ ከምኡ’ውን ማርሳ 
ግልቡብ ኣብ ዝበጽሓሉ ድማ፡ ንታሪኽን 
ስትራተጂካዊ ኣገዳስነትን ናይ’ቲ ከባቢ 
ዝምልከት መብርሂ ተዋሂብዎ። 

ኣብ ገደም ኣብ ዝርከብ ማእከላይ ቤት-
ጽሕፈት ሓይሊ ባሕሪ ኤርትራ ከኣ - 
ንክብሩ እንግዶት ተገይሩሉ። 

እዚ ዑደት’ዚ፡ ኣካል ናይ’ቲ ኣብ መንጎ 
ኤርትራን ፈደረሽን ሩስያን - ኣብ ትሕተ-
ቅርጺ፡ ጸዓት፡ ዕደና፡ ሕርሻ፡ ሃብቲ ባሕሪ፡ 
ወተሃደራውን ጸጥታውን፡ ከምኡ’ውን 
ኣብ ካልእ ጽላታት ተጀማሚሩ ዘሎ 
ዝምድና ንምድልዳል፣ ኣብ መንጎ 
መራሕትን ላዕለዎት ሰብ-መዚን ክልቲአን 
ሃገራት ዝካየድ ንቡር ናይ ምምኽኻርን 
ሓሳባት ናይ ምልውዋጥን ንጥፈታት እዩ። 

ኣብ’ቲ ዑደት፡ ኣዛዚ ሓይሊ ኣየር ሜጀር 
ጀነራል ተኽላይ ሃብተስላሴ፡ ኣዛዚ ማእከል 
ስልጠና ሓይልታት ምክልኻል ሜጀር 
ጀነራል ሮሞዳን ዑስማን ኣውልያይ፡ ኣዛዚ 
እዚ ምብራቕ ብርጋዴር ጀነራል ኣብርሃም 
ዓንዶም፡ ሓለቓ ስታፍ ሓይሊ ባሕሪ 
ኮሎኔል መልኣከ ተኽለማርያም፡ ኣዛዚ 
እዚ ደቡብ ሓይሊ ባሕሪ ሌተና ኮሎኔል 
ጐይትኦም ኪዳነ፡ ኣዛዚ እዚ ሰሜን ሓይሊ 
ባሕሪ ሌተና ኮሎኔል የማነ ገብረማርያም፡  
ከምኡ’ውን ኮሚሽነር ባህልን ስፖርትን 
ኣምባሳደር ዘመደ ተኽለ ተሳቲፎም።

ኣብ ን/ዞባ ዓረዛ፡ ሰፊሕ ልምዓታዊ ንጥፈታት ይሰላሰል ኣሎ
ኣብ ንኡስ ዞባ ዓረዛ፡ ብዕዙዝ ተሳትፎ 

ህዝቢ ኣብ 15 ምምሕዳራት ከባቢ 
- ሰፊሕ ንጥፈታት ምዕቃብ ማይን 
ሓመድን ከምኡ’ውን ምጽጋን ናይ 
ሓመድ ጽርግያታት ይሰላሰል ኣሎ።
በዚ መሰረት፡ ብምውህሃድ ኣመሓደርትን 

ክኢላታትን - ኣብ ዝሓለፈ ክልተ ኣዋርሕ፡ 
92 ኪሎ-ሜተር ጽርግያ ክጽገን እንከሎ፡ 
ኣብ 298 ሄክታር ናይ ሕርሻ መሬትን 

መግሃጫታትን ድማ - ከትሪ፡ ቅናታዊ 
ዛላታትን ምምድማድ መሬትን ዘጠቓልል 
ንጥፈታት ይቕጽል ኣሎ። 
ኣወሃሃዲ ንጥፈታት ምዕቃብ ማይን 

ሓመድን ኣቶ መልኣከ ፍስሃየ፡ ብመሰረት 
ዓመታዊ መደብ ስራሕ ምምሕዳር ዞባ 
ደቡብ፡ ኣብ’ቲ ንኡስ ዞባ 800 ሄክታር 
ቅናታዊ ዛላን 800 ሄክታር ከትርን 
ክስራሕ ውጥን ከምዘሎ ብምሕባር፡ ዛጊት 

ኣብ ምጽጋን ጽርግያ ልዕሊ 23 ሽሕ፣ ኣብ 
ምዕቃብ ማይን ሓመድን ድማ፡ ኣስታት 
56 ሽሕ ጉልበት ከምዝወፈረ ኣረዲኡ።
ኣካያዲ ስራሕ ምምሕዳር ንኡስ ዞባ ዓረዛ 

ኣቶ መንግስ ዘሚካኤል፡ ነበርቲ መጠንን 
ውጽኢትን ናይ’ቲ ዝሰርሕዎ ኣብ ግብሪ 

ይርእይዎ ስለዘለዉ፡ ነቲ መደብ ብዝለዓለ 
ክቕጽልዎ ዘለዎ ትጽቢት ገሊጹ።
 ኣስታት 83 ሽሕ ህዝቢ ዘለዎ ንኡስ 

ዞባ ዓረዛ፡ ካብ ከተማ መንደፈራ ንሸነኽ 
ደቡባዊ ምዕራብ 42 ኪሎ-ሜተር ርሒቑ 
ይርከብ።

ኣብ እማህሚመ ሓዳስ ዲጋ ትስራሕ ኣላ
ኣብ ንኡስ ዞባ ቅሮራ - ምምሕዳር 

ከባቢ እማህሚመ፡ ንመስተ ሰብን ጥሪትን 
ከምኡ’ውን ንመዓላ ሕርሻ እተገልግል 
ሓዳስ ዲጋ ትስራሕ ኣላ።
እዛ ካብ ሓውሲ-ከተማ እማህሚመ 

ንሸነኽ ደቡብ 11 ኪሎ-ሚተር ርሒቑ ኣብ 
ዝርከብ ቦታ ትስራሕ ዘላ ዲጋ፡ መዓልታዊ 
ብተሳትፎ 150 ጉልበት ሰብ፡ መስርሕ 
ህንጸታ ብጽቡቕ ይሰላሰል ከምዘሎ፡ ሓላፊ 
ሕርሻ ኣብ’ቲ ንኡስ ዞባ ኣቶ ኣድም 
ሳልሕ ሓቢሩ።
ኣብ’ዛ ካብ ወርሒ ሕዳር 2023 ኣትሒዛ 

ኣብ ሩባ ወድጋን እትስራሕ ዘላ ዲጋ፡ 
ኣብ ርእሲ’ቲ ብመንግስቲ ዝቐርብ ናውቲ 

ህንጻን ማሽነሪን፡ ህዝቢ እማህሚመ ስሩዕ 
ጉልበታዊ ኣበርክቶ ይገብር ከምዘሎ 
ተፈሊጡ። 
እታ ዲጋ፡ ኣብ ጎላጉል ‘ጭንርዐ’ 

ንዝርከብ ብሚኒስትሪ ሕርሻ ዝተጸንዐ 
ኣስታት 1,500 ሄክታር፡ ከምኡ’ውን ኣብ 
ትሕቲ ዲጋ ንዘሎ ኣስታት 300 ሄክታር 
ከተልምዕ እውን ትጽቢት ይግበር።
ኣብ ንኡስ ዞባ ቅሮራ፡ ኣቐዲሙ እውን 

ኣብ ምምሕዳር ከባቢ ተብሕ ተመሳሳሊት 
ዲጋ ከምእተሰርሐት ዝፍለጥ ኰይኑ፡ 
ኣብ ዝቕጽል እዋን ኣብ ከባቢታት ዜሮን 
ምምሕዳር ከባቢ ሕሽክብን ሰለስተ ዲጋታት 
ንምስራሕ መደብ ተተሒዙ ኣሎ።

ሰኣላይ - ኣብርሃም በየነ

ሰኣላይ - ኣብርሃም በየነ

 ሰኣላይ - መሓሪ ተስፋይ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ድሕሪ ሕርሲ ዝረኣዩ ጥዕናዊ ጸገማትመብዛሕትአን ደቂ-ኣንስትዮ ዕሸል ምስ 
ተገላገክላ፡ መዓልትን ለይትን ኣድህቦአን 
ኣብኡ ጥራሕ ክገብራ እየን ዝረኣያ። 
ንግዜአን ነቲ ዕሸል ከጥቡባ፡ ከይበኪ 
ዓይኒ ዓይኑ ክርኣያ፡ ጨርቂ ክቕይራሉ. 
. . ስለዘሕልፋኦ፡ ነብሰን ክሳብ ምርሳዕ 
ይበጽሓ። እዚ፡ ንጥዕናአን ጽቡቕ ኣይኮነን።
ሓንቲ ኣደ ዕሸል ምስ ተገላገለት 

ንሰሙናት ዝጸንሕ ቃንዛን ዘይምቹእንተን 
ክስምዓ ግድነት እዩ። ብልምዳዊ ኣበሃህላ፡ 
እቲ ቃንዛ ‘ሕማም ደሓር’ ተባሂሉ 
እዩ ዝግለጽ። እታ ኣደ፡ እቲ ቃንዛ 
ንቡር እንተኾይኑ፡ መዓስ ከም ዘብቅዕ 
ከተሰተብህለሉ ይግባእ። ገለ ካብቶም 
ድሕሪ ሕርሲ ዝረኣዩ ጸገማት፡ እታ 
ኣደ ግቡእ ክንክን ምስ ዘይትገብረሎም 
ዝተፈላለየ ጥዕናዊ ጸገማት ከስዕቡ 
ይኽእሉ እዮም።  
ኣስተብህሊ! እቲ ዕሸል ብዙሕ ክንክን 

ዘድልዮ’ኳ እንተኾነ፡ ብዛዕባ ነብስኺ 
ምግዳስ ቀዳምነት ዘድልዮ ምዃኑ 
ኣይትዘንግዒ።  ከምቲ ንውላድኪ ግዜ 
እትህብዮ፡ ንነብስኺ’ውን ግዜ ሃብያ። 
ምስ ሓኪም ተመያዪጥኪ ግቡእ ክንክን 
ክትገብሪ ይግባእ። 
ስዒቦም ድሕሪ ሕርሲ ከጋጥሙ ዝኽእሉ 

ጥዕናዊ ጸገማት፣ ብኸመይ ኣገባብ እተን 
ደቂ ኣንስትዮ ነብሰን ኣልየን ነቲ ጸገም 
ክፍውሳኦ ይኽእላ? መዓስ’ከ ሕክምናዊ 
ሓገዝ ይሓትታ? ተዘርዚሮም ኣለዉ።
ልዕሊ ዓቐን ደም ምፍሳስልዕሊ ዓቐን ደም ምፍሳስ
ድሕሪ ሕርሲ ሓንቲ ኣደ ደም ክፈስሳ 

ንቡር እዩ። ገለ ደቂ-ኣንስትዮ ካብ 2 
ክሳብ 6 ሳምንታት ዝጸንሕ ደም ክፈስሰን 
ይረኣያ እየን። ገለ ደቂ-ኣንስትዮ እቲ 
ዝፈስሰን ደም ውሑድ ክኸውን እንከሎ፡ 
ናይ ገሊአን ብዙሕ ክኽውን ይኽእል 
እዩ። 
ደቂ-ኣንስትዮ ድሕሪ ሕርሲ ዘርእያኦ 

ምፍሳስ ደም ንቡር እንተኾይኑ፡ ብቐጥታ 
ድሕሪ ዕሸል ምግልጋለን እዩ ዝጅምር - 

እቲ ኣገባብ ሕርሲ ብንቡር ይኹን ዋላ 
ብመብጣሕቲ። ኣብቲ ፈለማ እቲ ዝፈስስ 
ደም ብዝሒ ዘለዎ ኮይኑ ኣዝዩ ቀይሕ 
ድሙቕ ሕብሪ ዝሓዘ እዩ። እቲ ብዝሒ 
ካብ መዓልቲ ናብ መዓልቲ እናነከየ 
ድሕሪ ሰሙናት - እቲ ደም ጽልም ዝበለ 
ሕብሪ (ማለት ደም በጊዕ ሕብሪ) ክሕዝ 
ይጅምር። 
መዓስ ናብ ዶክተር ንኸይድ?መዓስ ናብ ዶክተር ንኸይድ?
* ዋሕዚ ናይ ደም ካብ መዓልቲ ናብ 

መዓልቲ እናነከየ ምስ ዘይከይድ። እቲ 
ምፍሳስ ደም ጸጸኒሑ ደው ምስ ዘይብል። 
ካብ እትሓርሲ 3 ወይ 4 መዓልታት 
ኣቚጺርኪ ክነስኺ፡ እቲ ዝፈስስ ደም 
ከምቲ ናይ ፈለማ መዓልቲ ደሚቕ 
ቀይሕ ሕብሪ ዝሓዘ ምስ ዝኸውን። 
* ዓቐን ክፈስስ ዝጸንሐ ደም ነኪዩ ጸኒሑ 

ሃንደበት ክውስኽ፣ ሕብሩ’ውን ካብ 
ጽልም ዝበለ ቀይሕ፡ ከምቲ ናይ ፈለማ 
ናብ ድምቕ ዝበለ ቀይሕ ምስ ዝቕየር። 
* ምስ ምውሳኽ ዋሕዚ ናይቲ ዝፈስስ 

ደም፡ ቃንዛን ቅርጥማትን ምስ ዝሰምዓኪ 
ተቐላጢፍኪ ናብ ሕክምና ክትከዲ 
ይምከር። 
ዘየቋርጽ ምፍሳስ ደም ድሕሪ ሕርሲ 

ክፈጥሩ ዝኽእሉ ጠንቅታት ብዙሓት 
እዮም። ልዕሊ ዓቐን ሃልኪ ኣብ ግዜ 

ጥንስን ሕርስን፡ ልዕሊ ዓቐን መድመይቲ 
ድሕሪ ሕርሲ ከስዕብ ይኽእል እዩ። እዚ 
ግና፡ እኹል ዕረፍቲ ብምርካብን ኣብ 
ኣመግግባ፡ ብፍላይ ጥዕና ዘለዎ ፈሳሲ 
ብምውሳድን ብዘቤታዊ ክፍወስ ይከኣል 
እዩ። 
ይኹን’ምበር፡ ከም መዳሕንቲ ብግቡእ 

ዘይምእላይን ማህጸን ብግቡእ ተጨቢጡ 
ናብ ንቡር ክምለስ ዘይምኽኣልን 
ዝኣመሰሉ ገለ ጸገማት፡ እታ ኣደ ልዑል 
ዓቐን ደም ከም ዝፈስሳ ጠንቅታት 
ኮይኖም ይጥቀሱ እዮም። ኣብ ከምዚ 
ኩነታት፡ ግቡእ ክንክን ሕክምና ከም 
ዘድልየኪ ምፍላጥ የድሊ። 
ረኽሲረኽሲ
ሕርሲ ቀሊል ጉዳይ ኣይኮነን። ሓንቲ 

ኣደ ዕሸል ክትገላገል እንከላ፡ ዋላ ብንቡር 
ይኹን፡ ነቲ ዕሸል ግቡእ መንገዲ 
ንምኽፋትን ብኻልእ ምኽንያትን፡ 
ኣብ መኽፈቲ ርሕሚ ንእሽቶ ከም 
እትብጣሕን ከም እትስፈን ይግበር እዩ። 
እዚ ንኸይረክስ፡ ድሒራ ግቡእ ክንክን 
ክትገብረሉ ይምከር። 
እታ ኣደ ብመብጣሕቲ (cesarean) 

ምስ እትገላገል እውን፡ እቲ ቁስሊ ክሓዊ 
ክንክን ከም ዘድልዮ ርዱእ እዩ። 
ኣብዚ፡ እታ ኣደ እቲ ቁስሊ ከይረክስ 

ልብጥ ብዝበለ ማይን ጨውን መዓልታዊ 
ክትሓጽቦ ዝበለጸ እዩ። እታ ኣደ 
ብመብጣሕቲ ዝሓረሰት ምስ እትኸውን 
ብፍላይ፡ ክትድቅስን ኮፍ ክትብልን 
እንከላ ጥቃቐታት ክትገብር ከም ዘለዋ፡ 
ካብ ሓካይም ግቡእ ምኽሪ ክትወስድ 
ይግባእ። 
ገለ ደቂ-ኣንስትዮ ድሕሪ ሕርሲ፡ ረኽሲ 

ናይ ርሕሚ፡ ኩሊትን ፍሕኛ ሽንትን 
ከጋጥመን ይረአ እዩ። 
መዓስ ናብ ዶክተር ንኸይድ?መዓስ ናብ ዶክተር ንኸይድ?
ሓንቲ ኣደ ድሕሪ ሕርሲ ረኽሲ 

ኣጋጢምዋ ከም ዘሎ ዘነጽሩ ምልክታት 
ሓያሎ እዮም። ገለ ካብኦም፦
  ተደጋጋሚ ቃንዛ፡
  ረስኒ፡
  ምቕያሕ ቈርበት ሰብነት፡
  ምርሃጽ ኣእዳው፡
  ቃንዛ ኣብ ግዜ ሽንቲ ወዘተ። 
እቲ ረኽሲ ብዙሕ ግዜ ዘይወሰደ 

እንተኾይኑ፡ ፈውሲ ረኽሲ መድሃኒት 
ብምውሳድ ቀልጢፍካ ክትፍውሶ ይከኣል 
እዩ። እቲ ረኽሲ ነዊሕ ምስ ዝጸንሕ ግና፡ 
ግቡእ ክንክን ሕክምና ከም ዘድልዮ 
ዘይምዝንጋዕ። 
ሽንቲ ክትዓቊር ዘይምኽኣል፡ ወይ ሽንቲ ክትዓቊር ዘይምኽኣል፡ ወይ 

ዕንጫረዕንጫረ
ድሕሪ ሕርሲ ሽንቲ ክትዓቊር 

ብዘይምኽኣል ዝርአ ጸገም ኣብታ ኣደ 
ንቡር እዩ። ነታ ኣደ ግና ዘይምቹእነትን 
ሕፍረትን ይፈጥረላ እዩ። እዚ ጸገም’ዚ፡ 
ሓደ-ሓደ እዋን እታ ኣደ ኣብ ገዛ 
ብእትገብሮ ፍኹስ ዝበለ ምውስዋስ 
ክፍወስ ይኽእል እዩ። እቲ ጸገም ከቢድን 
ኣሰካፍን ምስ ዝኸውን ግን፡ ሕክምናዊ 
ሓገዝ ዘድልዮ እዩ። 
ኣብ ግዜ ሕርሲ ብዘጋጥም ምድካም 

ጭዋዳን መጉዳእትን፡ ቀልቀል ወይ ሽንቲ 
ናይ ዘይምቁጽጻር ጸገም ክፈጥር ይኽእል 
እዩ። እዚ ግና ብዙሕ ዘሻቐል ጉዳይ 
ኣይኮነን። ምስ ግዜ ክፍወስን ናብ ንቡር 
ክምለስን ይኽእል እዩ። ንግዜኡ መንዲል 
ንጽህና ምውዳይ ሓጋዚ እዩ። 
መዓስ ናብ ሓኪም ንኸይድ?መዓስ ናብ ሓኪም ንኸይድ?
ድሕሪ ሕርሲ ዝርአ ሽንቲ ክትቈጻጸር 

ናይ ዘይምኽኣል ጸገም ካብ መዓልቲ ናብ 
መዓልቲ ኣብ ውሽጢ ሰሙናት እናጎደለ 
እዩ ዝኸይድ። እንተዘይኮይኑ ግና፡ ናብ 
ሕክምና ብምኻድ ግቡእ ሕክምናዊ 
መርመራ ክትገብር ይግባእ። 
ምስ ሕርሲ ኣብ ደቂ-ኣንስትዮ ዝርአ 

ዕንጫረ (constipation) ከምኡ’ውን 
ጀርባዶ (hemorrhoids)፡ ኣብ ውሽጢ 
ሰሙናት ክጠፍእ ምስ ዘይክል ሕክምና 
ዘድልዮ እዩ።  
ቃንዛ ጡብቃንዛ ጡብ
ቃንዛ ጡብ፡ ሓደ ካብቲ ድሕሪ ሕርሲ 

ዝርአ ጸገም እዩ። ኣብ ውሽጢ ሰዓታት 
ሕርሲ ጡብ ናይታ ኣደ ጸባ ክመልእ 
እንከሎ፡ ቃንዛን ዘይምቹእነትን ከጋጥማ 
ንቡር እዩ። 
እታ ኣደ ብግቡእ ከተጥቡ ምስ 

እትጅምር፡ መናፊት ኣፍ-ጡብ ስለ 
ዝኽፈቱ እቲ ቃንዛ ሽዑ ንሽዑ ክንኪ 

ይጅምር እዩ። ተደጋጋሚ ልብጥ ብዝበለ 
ማይ ንጡብን ኣፍ-ጡብን ምሕጻብ’ውን 
ነቲ ቃንዛ የህድኦ እዩ። 
ጡብ ጸባ ክመልእ እንከሎ፡ ነድሪ (mas-

titis) ይፈጥር እዩ። 
መዓስ ናብ ዶክተር ንኸይድ?መዓስ ናብ ዶክተር ንኸይድ?
ጡብ ነዲሩ ከምዘሎ ዘርእዩ ምልክታት፡
  ምቕያሕ ብፍላይ ድማ ኣፍ-ጡብ፡
  ነቲ ጡብ ክትሕዞ እንከለኻ ሙቐት 

ከም ዘለዎ ምስትብሃል፡
  ኣካላዊ ረስኒ፡
  ሰዓል ዝመስል ምልክታት።
እዞም ምልክታት’ዚኦም ምስ እተርእዪ፡ 

ዋላ ምጥባው ኣይተቋርጺ፡ ናብ ሕክምና 
ክትከዲ ይግባእ። 
ቃዝኖት ድሕሪ ሕርሲቃዝኖት ድሕሪ ሕርሲ
ድሕሪ ሕርሲ እታ ጓል-ኣንስተይቲ 

ጠባይ ናይ ምቕያር ባህርን ቃዝኖትን 
ከተርኢ ንቡር እዩ። እዚ ጸገም’ዚ ንነዊሕ 
ሳምንታት ምስ ዝቕጽል፣ ነቲ ቈልዓ ኣብ 
ምእላይ’ውን ጸገም ምስ ዝኸውን፣ ሓደኛ 
ሳዕቤን ክፈጥር ከም ዝኽእል ምስትብሃል 
የድሊ። 
ድሕሪ ሕርሲ ዝርአ ቃዝኖት ግቡእ 

ክንክን እንተረኺቡ ብቐሊሉ ክፍወስ 
ዝከኣል እዩ።
ካልኦት ካልኦት 
እውን፡ ድሕሪ ሕርሲ ልሙዳት ደኣ 

ኣይኰኑን’ምበር ሓያሎ ጸገማት ይረኣዩ 
እዮም።
=> ረኽሲ፡
=> ጸገማት ልቢ፡
=> ወቕዒ፡
=> ሃንደበት ምዕጋት ሱር ደም (embo-

lism) ወዘተ እዮም። 
መዓስ ናብ ሓኪም ንኸይድ?መዓስ ናብ ሓኪም ንኸይድ?
እዞም ዝስዕቡ ምልክታት ምስ እተርእዪ 

ብቕልጡፍ ናብ ሕክምና ክትከዲ 
ይግባእ።
  ቃንዛ ኣፍ ልቢ፡
  ጸገም ኣብ እስትንፋስ፡
  ምንፍርፋር፡
ግቡእ ክንክን ድሕሪ ሕርሲ
* እኹል ዕረፍቲ ምርካብ፦* እኹል ዕረፍቲ ምርካብ፦  እታ 

ኣደ ኣብ ግዜ ጥንስን ሕርስን ንዘርኣየቶ 
ሃልክን ድኻምን ንምሕዋይ፡ ብዝተኻእለ 
መጠን ዕኹል ዕረፍትን ድቃስን ክትረክብ 
ይግባእ። 
* ዝግባእ ሓገዝ ምርካብ፦* ዝግባእ ሓገዝ ምርካብ፦  ሓንቲ ኣደ 

ድሕሪ ሕርሲ፡ ንዓኣን ንውላዳን ኣለይ 
መለይ ዝብላ መቕርብ ክህልዋ ይግባእ። 
እዚ እታ ኣደ እኹል ዕረፍቲ ንኽትረክብ 
ሓጋዚ እዩ። 
* ጥዕና ዘለዎ ኣመጋግባ ምምጋብ፦* ጥዕና ዘለዎ ኣመጋግባ ምምጋብ፦ 

እታ ኣደ ዓቕማን ኣካላዊ ብቕዓታን 
ናብ ንቡር ተመሊሱ ነቲ ዕሸል ብግቡእ 
ከተጥቡ ኣብ ኣመጋግባኣ ቆላሕታ 
ክትገብር ይግባእ። ኣመጋግብኣ ኣእካል፡ 
ጥረታት፡ ኣሕምልቲን ፕሮቲንን ዝሓቖፈ 
መኣዛዊ ትሕዝቶ ዘለዎ ክኸውን ኣለዎ። 
ጸባ ጡብ ብዝግባእ ክውሕዘላ ምእንቲ 
ብብዝሒ ፈሳሲ ክትወስድ ይምከር። 
* ምውስዋስ፦* ምውስዋስ፦ እታ ኣደ ኣብ ውሽጢ 

ገዝኣ ፍዂስ ዝበለ ምውስዋስ ኣካላት 
ከተካይድ ይግባኣ።

         ምንጪ፦ WebMED  ምንጪ፦ WebMED



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

5 ሚያዝያ 2024 - ገጽ 3 መበል 33 ዓመት ቁ.187

ሞት 40 ሓራምዝ ኣራት-ኪሎ ዘኸተለ ዓውደ-ውግእ3ይ-ክፋል

ኣብ ዓንቀጽ ካልኣይ ክፋል ናይዚ 
ኣርእስቲ’ዚ፡ ዶክተር ኣርዓዶም ተድላ ካብ 
ኤመሪካ ንሜዳ ኣትዩ፡ ነቲ ድሕሪ መሪር 
መስዋእቲ ናብ ንቡር ተመሊሱ ዝተዋሕሰ 
ድፋዓት፡ ብፍላይ እቲ ኣብ ኤመሪካ ምስ 
ሜ/ጀ ቁምላቸው ደጀነ ማእከል ዕላሎም 
ኮይኑ ዝነበረ ድፋዕ እንሲ ምስ ውዑይ ኣሰር 
ዝተጸፋጸፈ ሬሳታት ጸላኢ ከም ዝርኣዮ፣ 
ዶክተር፡ መንቀሊ ናይቲ ህልኽ ዝመልኦ 
ውግእ እምሰሊምን እንስን እንታይ ምዃኑ 
ምስ ሓተተ፡ እቲ ንሽረ ሓራ ገይሩ መረብን 
ክሳድ ዒቃን ተሳጊሩ ዓዲ-ዃላ ድሕሪ 
ምቍጽጻር ናብ መንደፈራ ክግስግስ ዝጀመረ 
ሰራዊትና ዝፈጠሮ ጸቕጢ ምዃኑ መብርሂ 
ከም ዝተዋህቦ ነቢብና። በዚ መሰረት፡ ኣብ 
ክንዲ ብዛዕባ ታሪኽ ውግእ እንሲ ምዝርዛር 
ውግእ ሽረን ዓድ-ዃላን ምቕዳም ከም 
ዝሓይሽ ኣመልኪትና፡ ኣብ ኣድያቦ ዓስኪሩ 
ዝነበረ ዓቕሚ ጸላእን ሽረ ንምሓዝ ዝተሰለፈ 
ዓቕሚ ኣሃዱታት ህዝባዊ ሰራዊትን ኣሰላልፋ 
ውግእን ኣመልኪትና ገሊጽና ኔርና። ናቱ 
መቐጸልታ ድማ እንሆ፦ 
ጥሪ 1989 ድሕሪ ዝተኻየደ ናይ ጎላጕል 

መጥቃዕቲ፡ ብርጌድ 19 ኣብ ሑጺት-ከባቢ 
ኣፍዓበት ንሓጺር ግዜ ወተሃደራዊ ልምምድ 
ክገብር ጸንሐ። እዚ ታዕሊም’ዚ ብፍሉይ 
ነቲ ብርጌድ ዝተዋህበ ኣይኰነን። ማዕረ-
ማዕረ’ቲ ስርዓት ደርግን ህዝባዊ ግንባርን 
ንምቅርራብ ዝግበር ዝነበረ ናይ ሰላም 
ዲፕሎማስያዊ ርክባት፡ ኣብታ ዓመት እቲኣ፡ 
ንዅሉ ሰራዊት ህዝባዊ ግንባር ሓፈሻዊ 
ታዕሊም ይወሃብ ነይሩ እዩ። ንዝካየድ 
ወሳኒ ወተሃደራዊ ግጥማት ኣካላውን 
ኣእምሮኣውን ምቅርራብ ንምግባር ጥራይ 
ዘይኰነ፡ ኵሉ ዓጢቑዎ ዝነበረ ኣጽዋር 
ዝትስፈረሉ (ዝስተኻኸለሉ)፡ ኣድማዕነት 
ሓይሊ ተዅሲ ሰራዊቱ ንምርግጋጽ ብቕዓት 
ብረትን ሰብን ክብ ንምባል ልዑል ልምምድ 
ጨመተ ተዅሲ ዝካየደሉ ዝነበረ ዓመት 
እዩ። ብፍላይ ኣሃዱታት ስለያ ሰራዊት 
ድማ፡ ዝተቐብረ ጸረ-ሰብ ነተጕቲ ጸላኢ ናይ 
ምውጻእ ተወሳኺ ሞያ ወተሃደራዊ ሃንደሳ 
ይወስዳ ነበራ። ብተወሳኺ፡ ከም ጸረ-ታንክን 
ጸረ-ነፈርትን ዝኣመሰሉ ሓደስቲ ተገዚኦም 
ሜዳ ዝኣተዉ ኣጽዋር ንምዕጣቖም እውን 
ሓደስቲ ኣሃዱታት ብምምስራት ስልጠና 
ዝወሰዳሉ መድረኽ እዩ ዝነበረ።
ኣብ ከም’ዚ ዝበለ ልምምድ እናሃለወ 

እዩ’ምባኣር እቲ ብርጌድ ሃንደበት ካብዚ 
ተላዒሉ ናብ ምዕራብ ኤርትራ ገጹ ጕዕዞ 
ዝጀመረ። ኣብ ምዕራብ ኤርትራ ከባቢታት 
ጀርበት ናይ ሓደ መዓልቲ ኣቢሉ ድሕሪ 
ምዕራፉ፡ ጕዕዞኡ ንምቕጻል ኣብ መካይን 
ተሳፊሩ ዶብ ሃገር ሰጊሩ መሬት ኢትዮጵያ 
ረገጸ። ቅድሚ ናብ መሬት ኢትዮጵያ 
ምስጋሩ፡ ኣብ ጀርበት ኵሉ ሰራዊት ጸረ-
ኣንቅጺ መድሃኒት ተኸትበ፣ ምኽንያቱ ኣብ 
ትግራይ ኣንቅጺ ተራእዩ ስለዝነበረ።
እቲ ብርጌድ ናብ መሬት ትግራይ 

ከይኣተወ ጀሚሩ - ምንቅስቓሳቱ ስቱር 
ክኸውን ስለ ዝነበሮ፡ እንከላይ መራኸቢ 
ረድዮታቱ ዓጸወ። ምስ ህዝቢ ካብ 
ምርኻብ ይዂን ካብ ነፈርቲ-ዂናት 
ንምኽዋል ጥንቃቐታት ይገበር’ኳ እንተ 
ነበረ፡ ተሽከርከርቲ ናይ’ቲ ብርጌድ ብነፈርቲ 
ውግእ ጸላኢ ስለዝተራእያ፡ ብኸፊል ዕንወት 
ወረደን። እቲ ብርጌድ፡ ኣብ ጻዕዳ-ምድሪ 
ዝተባህለ ከባቢ ዓዲዳዕሮ ኣዕሪፉ ኣብ 
ዝወዓለሉ ግዜ፡ እተን ነፈርቲ ውግእ ክሳብ 
ኣርባዕተ ናይ ጽዕነት መካይን ተጋደልቲ 
ኣቃጺለን እየን። እቶም ሓለፍቲ ኸኣ ጸላኢ 
ሓበሬታ በጺሑዎ ከይከውን ተጠራጠሩ። 
ይዅን’ምበር፡ ጸላኢ ገለ ምንቅስቓስ ከም 

ዝነበረ’ኳ እንተፈለጠ፡ ሻዕብያ ናብ ትግራይ 
ብዛዕባ ምእታዉ ግምታት ኰነ ዝጨበጦ 
ሓበሬታ ኣይነበሮን።
ንምሸቱ፡ ኵሉ ሰራዊት ኣብ ጻዕዳ-ምድሪ 

ተኣኪቡ ካብ ሓለፍቱ ንዝተዋህበ መግለጺ 
ሰምዐ። ማእከልነት ብርጌድ-19 ተጋዳላይ 
ኣብርሃም ዓንዶም (ዓፋን) ኣዛዚ፡ እምበቲቶ 
ኮሚሳር ብርጌድ ነበሩ። ዓፋን፡ ነቲ ሰራዊት 
ናብ ትግራይ መምጽኢኡ ምኽንያት 
ክገልጽ ከሎ፡ ከተማ ሽረ ካብ ሰራዊት ደርግ 
ሓራ ንምግባር ምዃኑ ድሕሪ ምብራህ፡ 
ታንክኛታት ህዝባዊ ግንባር’ውን ኣብ 
ጎድኒ’ቲ ሰራዊት ክስለፍ ምኳኑ ገለጸ። 
ብተወሳኺ፡ ካብ ኣሰላልፋ ብርጌድ 19 
ንጸጋም፡ ለካቲት፣ ብሸነኽ ምብራቕ ድማ 
ኣሉላ ዝተባህሉ ክፍላተ-ሰራዊት ወያነ 
ክህልዉ ምዃኖም፣ ሰራዊት ህዝባዊ ግንባር፡ 
ከም ኣብ ሳሕል ኣብዛ መጥቃዕቲ’ዚኣ’ውን 
ናይ ጽንዓት ጅግንነትን ስረኡ ከርኢ ከም 
ዘለዎ ተላብዩ ዓጸወ። 
ነቶም ብደረጃ ሓለፍቲ ኣብቲ ውግእ 

ዝሳተፉ ተጋደልቲ ግን፡ ካብ መሬት 
ኤርትራ ናብ ትግራይ ከይሰገሩ ኸለዉ 
መግለጺ ተዋሂቡ ነበረ። እቲ መግለጺ ልክዕ 
ከምቲ ንሓፋሽ ተራ ተጋደልቲ ዝተዋህበ 
ሓበሬታን መምርሕን ኮይኑ፡ ካብኡ ዝሓለፈ 
ተወሳኺ ለበዋ ከም ዝነበሮ እዩ ዝፍለጥ። 
ህዝባዊ ግንባርን ወያንን ናይ ወተሃደራዊ 
ምትሕግጋዝ እምበር ጌና ናብ ስትራተጂ 
ዝበረኸ ፖለቲካዊ ውህደት ኣይመስረታን 
ዝነበራ። ስለ’ዚ ምስ ተጋደልቲ ወያነ ኣብ 
ፖለቲካ መርገጺታት ኣቲኻ ምዝርራብን 
ምክታዕን ኣድላዪ ከም ዘይኰነ መምርሒ 
ተመሓላለፈ።
ሰራዊት፡ ኣብ ጻዕዳ-ምድሪ ከባቢ ዓዲ-ዳዕሮ 

መግለጺ ይወሃቦ ኣብ ዝነበረ ምሸት፡ ወከልቲ 
ኣባላት ስለያን ሃንደሳን ክፍለ-ሰራዊት፡ ብድሮ 
ንቕድሚት ሓሊፎም ዓዲ-ኮኾብ ኣትዮም 
ውዒሎም ነበሩ። ካብኡ ንቕድሚት ናብቲ 
ግንባር ብምቕራብ ናይ ነተጕትን ካልእን 
ሓፈሻዊ መጽናዕትን ተፍትሽን ተገብረ። 
ጸረ-ሰብ ኰነ ጸረ-ተሽከርከርቲ ነተጕቲ ኣብቲ 
ግንባር ፍጹም ከም ዘይነበረ ተረጋገጸ። 
ካብ ዓንተቦኡ ኣብ ትግራይ ንጸላኢ ዘሸገረ 
ግንባር ብዘይ ምንባሩ፡ ነታጒ ምቕባር 
የዘውትር ኣይነበረን። ከምኡ ስለዝዀነ፡ ኣብ 
ትግራይ ብጸረ-ሰብ ነታጒ እግሩ ዝተቘርጸ 
ወያናይ ኰነ ገባራይ ተራእዩ ኣይፈልጥን። 
ኵሉ ዝግበር ዝነበረ ምንቅስቓሳት ብሃታሃታ 
ይካየድ ብምንባሩ ግን፡ ብዙሕ ስራሕ 
ተሰሪሑ ክበሃል ኣይከኣልን።
ሓፈሻዊ ዳህሳስ ስለያን ሃንደሳን ተጋደልቲ፡ 

ናብ ከባቢታት እምባ-ጢዙን የማነ-ጸጋሙ 
ናብ ዝነበረ ቅርጺ መሬትን ኣተሓሕዛ 
ድፋዕ ጸላእን ዘተኰረ ነበረ። ጸላኢ ሃኒጹዎ 
ዝነበረ ድፋዕ ኣብ እምባ-ጢዙ ጥራይ 
እዩ። ብፍላይ’ቲ ካብኣ ንየማን ዝነበረ ሰጥ 

ዝበለ ጎላጕል ቀዋሚ ድፋዕ ኣይነበሮን። 
ቅድሚ እምባ-ጢዙ ምብጻሕካ ዘሎ ቅርጺ 
መሬት’ውን ሕማቕ እዩ። ንሳ ኣብ ቍጽጽር 
ከይኣተወት ካብኣ ንጸጋም ዘሎ ከም በዓል 
ዓዲሓኖ ክተሓዝ ኣይክእልን። ብርጌድ 19 
እትስለፈሉ ከባቢታት እምባ-ጢዙ ማእከል 
ገይሩ፡ ካብኡ የማነ-ጸጋም ምዕራባዊ ሸነኽ 
ሽረ እዩ። ብፍላይ’ቲ ካብ እምባ-ጢዙ የማን 
ሸነኽ ዘሎ ጎላጕል ስለዝዀነ፡ ጸላኢ ካብ 
እምባ-ጢዙ ከይተራእየ ክሰግር ኣይክእልን። 
ስለ’ዚ እታ ብቐዳምነት ኣብ ቍጽጽር 
ክትኣቱ ዝነበራ ወሳኒት ታባ እምባ-ጢዙ 
እያ። 
ሰራዊት ብርጌድ 19፡ ካብ ጻዕዳ-መሪ 

ተበጊሱ ድፋዓት ጸላኢ ግንባር ሽረ ክበጽሕ 
ሓጺር ዘይኰነ መንገዲ ይጽበዮ ነበረ። 
ነዊሕ ስለ ዝኹነ ክሳብ ፍርቂ መንገዲ 
ብሓገዝ መካይን ቀረበ። ምዕራባዊ ሸነኽ 
ሽረ፡ ጎላጕል ከም ምዃኑ መጠን፡ ንናይ 
ህዝባዊ ግንባር ታንከኛ ኰነ ንናይ ጸላኢ 
ምቹእ እዩ። ንዘጥቅዕ ኣጋር ሰራዊት ግን 
ሓደገኛ። ከምቲ ኣቐዲሙ ዝተገልጸ ጸላኢ 
ኣብ ቅድሚ ድፋዓቱ ጸረ-ሰብ ነተጕቲ 
ዘይምቕባሩ ብእወታ ዝጥቀስ’ኳ እንተ ነበረ፡ 
እቲ ግንባር ንሰራዊት ህዝባዊ ግንባር በዳሂ 
ከም ዝኸውን ግን፡ ወያነ ከይተረርፉ በጨቕ 
ዘብሉዎ ዝነበሩ ሓቂ እዩ። 
በዚ ሸነኽ ግንባር’ዚ ዓሪዱ ዝነበረ 

መጋጥምቲ ሰራዊት ህዝባዊ ግንባር 4ይ 
ክፍለ-ጦር ጸላኢ እዩ። ማእከላይ እዚ 
ራብዓይ ክፍለ-ጦር ኣብ ፎርቶ ሽረ ዝነበረ 
ዀይኑ፡ ንተኣፋፊ ጎላጕል ምዕራባዊ ሸነኽ 
ናይቲ ግንባር ይሕሉ ስለ ዝነበረ ደገፍ 
ታንክታትን ረሽራሻት ነበሮ። ሓሙሽተ 
ኣጋር ብርጌዳትን ሓደ ሻለቃ ታንከኛን፡ ሓደ 
ሻለቃ መድፍዐኛን ተደረብቲ ኣሃዱታትን 
ነበሩዎ። ንሚዛን ዕጥቂ ጸላኢን ሓያልነት 
ቅርጺ መሬትን ኣብ ግምት ብምእታው፡ 
ንኣጋር ሰራዊት ህዝባዊ ግንባር ፈታኒ ከም 
ዝኸውን ርዱእ ነበረ።  
ዓቕሚ ሰብ ብርጌድ-19 ካብ ሓደ ሽሕ 

ዘይበዝሕ ኮይኑ፡ ሓደ ንሰለስተ ዓቕሚ 
4ይ ክ/ጦር ጸላኢ ክገጥም ተሰለፈ። ነዚ 
ዘይተመጣጠነ ዓቕሚ’ዚ ንምጽባብ ከኣ፡ ካብ 
ወሃቢ ደገፍ ኣሃዱታት ከቢድ ብረት ሜካ፡ 75 
ሚ/ሜተር ዝዓጠቐ ሞተራይዝድ ሓይሊን፡ 
ሰለስተ ታንክታት፡ ሰለስተ ረሽራሻትን 
መዳፍዕን ኣብ ጎድኑ ከም ዝስለፉ ተገብረ። 
ኣሰላልፋ ቦጦሎኒታት፣ ቦጦሎኒ 119 

ብጸጋም ኮይና፡ ብኽልተ ቢ-10፡ ታንክታትን 
ረሻሻትን ተደሪዓ፡ ኣብ እግሪ ኣድሓኖ ትርከብ 
ንዝነበረት ነቝጣ ጸላኢ ደምሲሳ ናብታ ናይ 
መወዳእታ ሸቶ ዳኖሳ ከተጥቅዕ። ቦጦሎኒ 
219 ኣብ መንጎ ቦጦሎኒታት 119ን 319ን 
ተሰሊፋ፡ ምስ ክልተአን ተወሃሂዳ፡ ቅድሚኣ 
ንዝነበረ ነዊሕ ጎልጕልን ዓቢ ስንጭሮን 
ሓሊፋ ንጸላኢ ጸራሪጋ መጀመርታ ናብ 

ዳኖሳ ካብኡ ሓሊፋ ናብ ፎርቶ ተምርሕ። 
ቦጦሎኒ 319፡ የማን ካብ ቦጦሎኒ 219 ኣሲራ 
ንቕድሚኣ ዘሎ ጸላኢ ኣጽርያ ናብ ፎርቶ 
ተምርሕ። ቦጦሎኒታት 219ን 319ን፡ ክልተ 
ረሻሽ 14.5 ክልተ ሞርታርን፣ ከምኡ’ውን 
ካብኣተን የማን ኮይኑ ዝድግፍ፡ 75 ጸረ-
ታንኪ ዝዓጠቐ ሓይሊ ሞተራይዝድ፣ ካብ 
ጸጋም ድማ ሰለስተ ረሽራሽን ኣርባዕተ 
ታንክታትን።
መዳፍዕ ሜካ ክፍለ-ሰራዊት 74፡ 122 

ሚ/ሜተርን 76 ሚ/ሜተርን ኣብ ከባቢ 
ዓዲ ኮኾብ፣ ቢኤም 21 ኣብ ካርታ ጥቕሲ 
155745 ቦታኦም ብምሓዝ ኵላቶም ናብ 
ካርታ ጥቕሲ 220630 ብራኸ ነጥቢ 2124 
ከምኡ’ውን 1821 ገዛእቲ ቦታታት ዕላማ 
ወሲዶም ሻምብቆታቶም ኣቕንዑ። እዞም 
ገዛእቲ ቦታታት እዚኣቶም ንወያነ ዝተዋህቡ 
ሸቶታት ነበሩ።
ጸላኢ ሰለስተ መስመር መከላኸሊ ድፋዕ 

ነይሩዎ። እቲ ቐዳማይ፡ ናይ ቅድሚት ሓለዋ 
ኮይኑ ፍዅስ ዝበለ፣ እቲ ካልኣይ መከላኸሊ፡ 
ካብቲ ቐዳማይ ድልድል ዝበለን ብሓደ 
ብርጌድን ሻለቃን ዝተታሕዘ፣ እቲ ሳልሳይን 
ኣገዳስን ከኣ፡ እቶም ስትራተጂታት ናይቲ 
ከተማ ኮይኖም፡ ዳኖሳ ዝተባህለ መምርያ ክ/
ጦር ዝተደኰነሉ ሰሜን ካብ ፎርቶ ብራኸ 
ነጥቢ 2010 ዝኣመሰሉ እዮም። እዚኣቶም 
እቶም ዝደልደሉ ድፋዓትን ብገዚፍ ዓቕሚ 
ሰራዊት ዝሕለዉን ቦታታት እዮም። 
ገለ ካብ ተጋደልቲ ወያነ፡ ነቲ ብጎላጕል 

ከጥቅዕ እጃም ዝወሰደ ሰራዊት ህዝባዊ 
ግንባር ኣመልኪቶም ክዛረቡ ኸለዉ፡ 
“ሻዕብያ ነዛ ጎልጐል ክትሰግሩዋ 
ክትብርትዓኩም እያ፣ እንተዀነ፡ ለካቲት 
ክፍለ ሰራዊት ናትና ብጸጋምኩም ስለዘሎ 
ክሕግዘኩም እዩ፡” እናበሉ ክዛረቡ ተሰምዑ። 
እቶም ነዚ ዝሰምዑ ተጋደልቲ ኸኣ፡ ኣብቲ 
ውግእ ተዓዊቶም ክወጽኡ ከም ዘለዎም 
ዝደፍእ ኒሕ ሓዞም። 
ኣዛዚ ክፍለ ሰራዊት 52 ተጋዳላይ ስዒድ 

ፈረጅን ማእከልነት ብርጌድ ሜካ 74 
ተጋዳላይ ጸሃየ መኮነንን ወዲ-ወረደ ምስ 
ዝርከቦም ሓለፍቲ ወያነ ብሽነኽ ምዕራብ 
ሽረ ኣብ ከባቢ ዓዲ-ኮኾብ ኮይኖም ነቲ 
መጥቃዕቲ ከወሃህዱ፣ ካልኦት ላዕለዎት 
ሓለፍቲ ውድብ ህዝባዊ ግንባርን ክ/
ሰራዊት ሜካን ድማ፡ ምስ ኣዘዝቲ ግንባር 
ሓየሎምን ሳሞራን ብምዃን ብመስመር 
ሰለኽለኻ ቦታኦም ሓዙ።   
ናብ ሽረ ክመጽእ ዝኽእል ረዳት ሰራዊት 

ኰነ ናይ ነፈርቲ ውግእን ካልእን ካብ 
ኣስመራ እዩ ዝምገብ። ከምኡ’ውን ካብ 
በዓል ዓዲ-ግራት ክድረብ ከም ዝኽእል 
ግምታት ነይሩ። ነዚ ተኽእሎታት’ዚ 
ምውጋዱ ዝከኣል’ኳ እንተዘይ ነበረ፡ 
ቅልጣፈ ተጠቒምካ ግን ተግባራውነቱ ናብ 
ዝለዓለ ምድያብ ከም ዝከኣል መረዳእታ 
ነይሩ። መጥቃዕቲ፡ ብወገን ወያነ ሰዓት 2፡
00 ለይቲ ክጅመር፡ ሰራዊት ህዝባዊ ግንባር 
ድማ ካብ ናይ ወያነ ናይ ዜሮ ሰዓት ሓደ 
ሰዓት ጸኒሑ ሰዓት 3፡00 ወጋሕታ ከጥቅዕ 
መደብ ተታሕዘ። 
ጕዳይ መደብ ውጉኣት ምልዓል ንገባር 

ተጋሩ ስለ ዝተዋህበ፡ ዝዀነ ተጋዳላይ 
ውጉእ ከውጽእ ንድሕሪት ክምለስ 
ከም ዘይብሉ መምርሒ ተዋህበ። እቲ 
ተጋዳላይ’ውን እቲ ህዝቢ ብሕጉስ መንፈስ 
ክቕበሎ ስለ ዝተዓዘበ፡ ብምሉእ እምነት’ዩ 
ተቐቢሉዎ። ህዝቢ ኣድያቦ፡ ሰራዊት 
ህዝባዊ ግንባር ንጸላኢ ክወቅዕ ኣብ ጎድኒ 
ወያነ ክስለፍ ምስ ተዓዘበ፡ ብዝተፈላለየ 
መንገድታት ሓጐሱ ይገልጽ ነበረ። 
“እንቋዕ ሻዕብያ ሃለኹም’ምበር ደጊም … 
” እናበለ፡ ነታ ቅድሚኡ ብወያነ ተፈቲና 
ካብ ግንባር ሰለኽለኻ ፍሑኽ ዘይበለት 

ከተማ ሽረ፡ ካብ ቊጽጽር ጸላኢ ክትናገፍ 
ምዃና ብርእሰ ምትእምማን ይገልጽ ነበረ።
በዚ መሰረት፡ ቦጦሎኒ 119 ብሓደ 

ወያናይ መንገዲ ተመሪሓ ናብ ሸቶኣ 
ተጸገዐት። መጥቃዕቲ ትጅምረሉ ናይ ዜሮ 
ሰዓት፡ ብጸጋማ ዝተሰለፈ ለካቲት ክፍለ-
ሰራዊት ወያነ መጥቃዕቲ ድሕሪ ምኽፋቱ 
ሓደ ሰዓት ጸኒሓ ክትጅምር ተጸበየት። 
እንተዀነ፡ ወያነ ካብቲ ዝተዋህቦም ናይ 
ዜሮ ሰዓት ፍርቂ ሰዓት ተደናጕዮም ጀመሩ። 
ብኡ ምኽንያት እዛ ቦጦሎኒ’ዚኣ ትጅምረሉ 
መጥቃዕቲ’ውን ናብ ሰዓት 3፡30 ክጕተት 
ግድን ኰነ። ናብ ድፋዕ ጸላኢ ኣብ ምብጻሕ፡ 
ከምቲ ብኽሻፋ ዝተዓዘቡዎ ዘይኰነ ራሕቂ 
ነይሩዎ። ናይ ስንጭሮታት ምዉት መሬትን 
ምጽልማት ወቕትን ባህርያዊ ዕንቅፋት 
ኣጋጢሙ ተደናጐየት። መጥቃዕቲ ምስ 
ጀመረት’ውን ንቐዳማይ ሸቶ ቀልጢፋ 
ኣይተቘጻጸረቶን። በዚ ምኽንያት፡ ኣብቲ 
ዝድለ ዕላማ ከይበጽሐት ግዜ ወግሐ። 
መሬት ምስ በርሀ እያ ነቲ ቐዳማይ ሸቶ 
ክትቈጻጸር ዝኸኣለት።

                ይቕጽልይቕጽል

ብ-19፡ ኣብ ጻዕዳ-ምድሪ (ዓዲ-ዳዕሮ) ብኣዛዚ ብርጌድ መግለጺ እናተዋህቦ 02/1989

   ጎይታኺ ጎልጐል ሰሜናዊ ባሕሪ
ሹማ ዓዲ ዕለ ኣብቲ ዕዉት ወፍሪ
ስጥመት ወሲኽካሉ ነቲ ሓይሊ
ጉዕዞ ምዕራብ ነድያቦ ብእግሪ

ማኣስ ተጠዊኻ ቋሓይን ማይ ጸብሪ

ወርቂ’ዩ ንዓኻ ግዜ ክቡር
ኒሕን ሓቦን ወሲኻ መሓውር

ምስ ሕሙም ከብድኻ ዘይትሓድር
ኣርሓ ከለኻ ዶ ድኣ ዝራብዕ ክፍክር
ንሓቂ ኣውጺእካያ ካብ መቓብር

ሰራዊቶም ብኸረን እጽበ
ንሽረ ኣቲኻ ዘይ ተሓስበ
ሃብሮም ኣባ ጥመር ዘይዳነ
ንሃንቀውታ መራሕቲ ወያነ
ኣዕጊብካዮ ብናትካ ውሳነ

ብዓል ቁምጣ ምስ ጥውዮ ነጸላ
ንግሆ ጕንደት ምሸት ዓዲ-ዃላ
ምሩጽ ኣርሓ ናይ ውግእ ክኢላ
ወዲ ላምና ወዲ እታ ማቴላ
እፎይ ኢላ መሬት ንሓላላ

ሰሜናዊ ቀርኒ ልዕሊ ርእሲ
መርትዖኻ ምስክር ናይ እንሲ
ተነጊሩ ኣብ ዋሽንግተን ዲሲ
ፈኒኻሎም ናየጻምእ ሕንዚ

ስጋ ኣፍዓበት ስጋ ናደው እዚ 

ብሉይ ሜላ ኣረጊት ሽጣራ
ንሕልፈቶም ኮይኑ መናውራ

ፋሕ ብትን ኣትዩዎም ደቂ ዛግራ
ተረፍሪፎም ሬሳ ኣብ ልዕሊ ሬሳ

ውሕጥ ኣቢሉዎም ኳዕናን ዓጎምበሳ

መዳርግቲ ኣልቦ ዝበሉዎ
ሰራዊቶም ሰልሚ ውሒጡዎ
ቀደሙ’ውን ኣስማት ከቢዱዎ
ምስ ዘይ ዓቕሙ ከወዳድርዎ
ዕሱብ እንድዩ ዕሱብ ዘይብልዎ

እቲ ፈኸራን ብዝሒ ሰራዊትን
መዳፍዕን ሕጭጭታ ነፈርትን

ሓሞት ዕሱባትን ቀይሕ ሰራዊትን
ሞራል ደርግን መንፈስ ተጋደልትን

ፍልልዩ ሰማይን መሬትን
ዕላማ’ዩ ሓይሊ ሓያላት ዘማስን

ተጋ/ት ብርኽቲ ኣብርሃም መ/ደንደንተጋ/ት ብርኽቲ ኣብርሃም መ/ደንደን

ኣርካን



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ቀቢላ ዙሉ
ቀቢላ ዙሉ፡ ኣብ ደቡብ ኣፍሪቃ 

ዝበዝሐ ቁጽሪ ህዝቢ እታ ሃገር ዝሽፍኑ 
ሓደ ካብ ዓበይቲ ዓሌታት ናይ ኣፍሪቃ 
እዮም። መብዛሕትኦም ኣብ ዞባ ክዋዙሉ 
ናታል ይቕመጡ። ኣብ ጎረባብቲ ሃገራት 
ዚምባብወ፡ ዛምብያን ሞዛምቢክን ድማ 
ብውሱን ቁጽሪ ይርከቡ። ኣብ እዋን 
ኣፓርታይድ ከም ሳልሳይ ዜጋ ዝቑጸሩ 
ዝነበሩ ዓሌት ዙሉ፡ ኣብቲ እዋን’ቲ ብዝነበረ 
ዓሌታዊ ኣፈላላይ ኣዝዮም ዝተሳቐዩ ብሄር 
ከምዝነበሩ መዛግብቲ ታሪኾም ይምስክር። 
መበቆላውነት ዙሉ ካብ ንጉኒ ዝተባህሉ 

ዓሌት እዩ። ብቛንቋ ንጉኒ ዙሉ ማለት 
መንግስተ ሰማይ ዝብል ትርጉም ክህልዎ 

እንከሎ፡ ናብዛ ናይ ሎሚ ደቡብ ኣፍሪቃ 
ኣብ መጀመርታ 9ይ ዘመን እዮም 
ክመጽኡ ጀሚሮም። ኣብዚ እዋን እዚ 
ናብ ዝርከቡሉ ዞባ ክዋዙሉ-ናታል ድማ 
ኣብ መበል 16 ዘመን ኣቢሎም ክሰፍሩ 
ጀሚሮም። 
50% ካብ ብዝሖም ኣብ ከተማታት 

ብምስፋር ኣብ ፋብሪካታትን ካልኦት 
ህዝባውያን ስርሓትን ዝነጥፉ ክዀኑ 
እንከለዉ፡ እቶም ዝተረፉ ድማ ኣብ 
ገጠራት ዝነብሩን ብማሕረስን መጓሰን 
ዝናበሩን እዮም። 
ኣብዞም ኣብ ሕርሻን መጓሰን ዝነጥፉ 

ኣህዛብ ቀቢላ ዙሉ፡ እቲ ናይ ምሕራስ 

ስራሕ በቶም ደቂ-ተባዕትዮ ዝካየድ 
ክኸውን ከሎ፡ እተን ደቂኣንስትዮ ድማ 
ከም ምዝራእን ምዕጻድን ዝኣመሰለ 
ዝተረፈ ንጥፈታት ይዓምማ። ጽሬት ሓደ 
ካብ ኣገደስቲ ክፋል ናይ እምነቶም እዩ። 
ንዝተፈላለዩ ዓይነታት መግቢ ነናቱ ዝዀነ 
ናይ መስርሕን መመገብን ኣቑሑ እዮም 
ዝጥቀሙ። ኣብ መዓልቲ ብውሕዱ 3 
ግዜ ነብስኻ ምሕጻብ ሓደ ካብ ዝውቱራት 
ልምድታት ቀቢላ ዙሉ እዩ። ብዝሰርሕዎ 
ዓይነት ዘንቢል ፍሉጣት ኣብ ዝዀኑ ቀቢላ 
ዙሉ፡ ደቂኣንስትዮ ብመንገዲ ዝኽደንኦ 
ዓይነት ኣከዳድና ንህልው ኩነታተን 
ይገልጻ እየን። ሓንቲ ዘይተመርዓወት 
ጎርዞ፡ ሓጺር ጎና ብምልባስ ዝዀነ ወናኒ 
ከምዘይብላን ወናኒት ገዛእ ነብሳ ምዃናን 
ተመልክት። ዝተሓጸየት እንተኾይና ድማ 
ንተጠመትቲ ክፋል ኣካላት ዝሽፍን ክዳን 
ብምልባስ ኣብ ልዕሊ ናይ መጻኢ ስድራኣ 
(ስድራ ቤት ሕጹያ) ዘለዋ ክብሪ ትገልጽ። 
ዝተመርዓወት እንተዀይና ግን፡ ንኹሉ 
ኣካላታ ዝሽፍን ክዳን ብምውዳይ 
ንኻልኦት ጠመትታ ትሕዝቲ ምዃና 
ትገልጸሎም ማለት እዩ። ቀቢላ ዙሉ ዋላ 
እኳ ብመንግስቲ ደቡብ ኣፍሪቃ ዝእዘዙ 
እንተዀኑ፡ ናይ ገዛእ ርእሶም ምምሕዳር 
ኣለዎም። ካብ ወለዶታት ዝወራረስ ናይ 
ስልጣን መዝነት ድማ ይውንኑ። ኣብ 
ታሪኽ ኣፍሪቃ ብሓፈሻ፡ ብፍላይ ድማ 
ደቡብ ኣፍሪቃ ዓቢ ጽልዋ ዘትረፉ ዓበይቲ 
ውልቀሰባት፡ ውሉዳት ናይዚ ቀቢላ እዚ 
እዮም።

ዱጎንግ
ዱጎንግ መብዛሕትኡ እዋን ኣብ ከባቢ 

ህንዳዊ ውቅያኖስ ዝርከብ ኰይኑ፡ ሓደ 
ካብ ዓሌት በላዕቲ ሳዕሪን ማእከላይ ግዝፊ 
ዘለዎምን መጥበውቲ ባሕሪ እዩ። ዱጎንግ 
ሓድጊ ናይ ዝጸነቱ ኣብ ባሕሪ ዝነብር 
በላዒ ሳዕሪ እዩ። ቀንዲ መግቢ ድጎንግ 
ኣብ ኣቑጽልቲ ባሕሪ ስለ ዝምርኰስ፡ 
መብዛሕትኡ ግዜ ኣብ ብዙሕ ሳዕሪ 
ዝርከቦ ክፋል ውቅያኖሳት እዩ ዝርከብ። 
ልክዕ ከም ካልኦት በላዕቲ ሳዕሪ ሽልሕ 
ዝበለ ኣቃውማ ይውንን። ዱጎንግ 
ብዘለዎ ምቁር ስጋን ዘይትን ንኣሽሓት 

ዓመታት ክህደን ጸኒሑ እዩ። ስለዚ፡ ዋላ’ኳ 
ኣብ ህንዳዊ ውቅያኖስ ይርከብ እንተ 
በልና፡ ህሉው ቦታኡ ግን ብዙሕ ርጉጽ 
ኣይኰነን። ምስ ዘለዎ ውሑድ ዓቐን 
ምፍራይ፡ ዱጎንግ ንምጽናት ዝተቓልዐ 
ምዃኑ ስነ-ፍልጠታውያን ይሕብሩ። 
ኣውስትራልያ ብብዝሒ ዱጎንግ 
እትፍለጥ ሃገር እያ። እቲ ዝዓበየ ዝተረፈ 
ጉጅለ፡ ኣብ ሞዛምቢክ ኣብ ዝርከብ ዕቑር 
ማያት ሃገራዊ ፓርክ ባዛሩቶ ኣርኪፔላጎ 
ዝነብሩ ኣስታት 300 ዱጎንግ ዝሓቘፈ 
እዩ።

ብዛዕባ ቍጠዐመበገሲ ቍጠዐ ወይ ሕርቃን ብዙሕን 
ዝተፈላለየ ምኽንያት ዘለዎን ክኸውን 
ይኽእል’ዩ። ቍጠዐ ብርቱዕ ውሽጣዊ 
ስምዒት ኰይኑ ብኡንብኡ ኣብ ደጋዊ 
ክፋል ኣካላትና ከነንጸባርቖ ንኽእል። 
ኣብ መዓልታዊ ጒዕዞ ህይወትና እውን 
ይብዛሕ ይውሓድ ከነንጸባርቖ ንረአ ኢና። 
ስለዝዀነ፡ ኣብ መዓልታዊ ህይወትና 
ዘጋጥመና ስለ ዘይንፈልጥ፡ ንሓድሕድና 
ናይ ምርግጋእ ክእለት ክህልወና ኣገዳሲ 
እዩ። ክኢላታት ስነ-ኣኣምሮ፡ ሓደ ሰብ 
ንዝስምዖ ሕርቃን ንምዕቃን ዝዓለመ 
ፈተነታት ኣካይዶም እዮም። በቲ 
መጽናዕቲ መሰረት፡ ገለ ሰባት ቀልጢፎም 
ክሓርቁን ክቝጥዑን ይኽእሉ። ካልኦት 
ሰባት’ውን፡ ብባህሪኦም ተቘጣዕትን 
ነደርትን እዮም። እቶም ቀልጢፎም 
ዝሓርቁ ሰባት፡ እቲ ዘሕርቖም ዘሎ ነገር 
ንኽፈልጡ ስለ ዘይሽገሩ፡ ሕርቃኖም 
ክፈትሑን ካብ ቍጠዐኦም ክሃድኡን 
ግዜ ኣይወስደሎምን። ተመራመርቲ 
ስነ-ኣእምሮ ንጠንቂ ሕርቃን ብኸምዚ 
ይገልጽዎ። ገለ ሰባት ካብ ካልኦት ሰባት 
ብባህሪ ዝወዓዩ እዮም። ቀልጢፎም 
ይሓርቁ፡ ሓይሊ ሕርቃኖም ከኣ፡ 
ካብ ናይ ካልኦት ዝዛይድ ይኸውን። 
ኣብቲ ዝተኻየደ መጽናዕቲ፡ ቀልጢፎም 
ዝሓርቁ ሰባት ቀልጢፎም ሕማቕ 
ቃላት ኣይድርብዩን እዮም ናብ ዝብል 
መደምደምታ በጺሖም። እዚ ዝዀነሉ 
ምኽንያት ከኣ፡ እቲ ኣብ ውሽጦም 
ዝህሉ ነድሪ ክሳብ ኣብ ዝለዓለ ደረጃ 
ዝበጽሕ ይኸውን። ሓራቓት እቲ ኣብ 
ውሽጦም ዝኽሰት ረስኒ ክቈጻጸርዎ ኣብ 
ዘይክእሉሉ ኩነት ምስ በጽሑ ድማ፡ 

ዝዛረብዎ ኮነ ዝገብርዎ ኣይፈልጡን 
እዮም። በቃ ኩሉ ነገር ንደሓር 
ኣይብልዎን እዮም። ኣብ ጉዳይ ሕርቃን 

ወይ ነድሪ መብዛሕትኦም ተመራመርቲ 
ስነ-ኣእምሮ ከም ዝሰማምዕሉ፡ ውሑድ 
ናይ ምጽዋር ዓቕሚ ዘለዎም ሰባት ዝያዳ 
ቍጡዓት ይዀኑ። እዚ ከኣ ንሓፈሻዊ 
ብቕዓት ኣካላዊን ኣእምሮኣዊን ይገልጽ። 
እቲ ቀንዲ ምኽንያት፡ እዞም ከምዚኦም 
ዓይነት ሰባት ነቲ ብብቕዓት ክወጽእዎ 
ዘይከኣሉ ነገራት፡ ብቝጥዐ ክፈትሕዎ 
ስለ ዝፍትኑ እዩ። ንኣብነት ሓደ ሰብ 
ኣብ ትምህርቲ ትሑት ደረጃ ምስ 
ዘመዝግብ ዝያዳ ክቝጣዕን ምስ ሰባት 
ክገራጮን ይርአ። መበገሲ ሕርቃን 
እንታይ ምዃኑ ንምፍላጥ ብዙሓት 
መጽናዕትታት ተኻይዶም’ዮም። 
ዝተፈላለዩ ክኢላታት ከምዝገልጽዎ፡ 
ስምዒት ሕርቃን ካብ ወለዶ ናብ 

ወለዶ ዝወራረስ ምዃኑ’ዮም ዘፍልጡ። 
ብዓቢኡ ትዓብየሉ ስድራቤትን ኣከባብን 
ልዑል ጽልዋ ከም ዘለዎ ይሰማምዑ። 

ንኣብነት እቶም፡ ካብ ዕግርግርን 
ባእስን ዘለዎ ስድራ ዝመጽኡ፡ ዝለዓለ 
ሓራቓት ናይ ምዃን ተኽእሎ 
ኣለዎም። ብተወሳኺ፡ ሓደ ንምንባሩ 
ከቢድ ፈተነ ዝሓትት ካብ ዝዀነ ቦታ 
ዝመጽእ ሰብ፡ ካብቲ ካልእ ሰብ ዝያዳ 
ናይ ምቝጣዕን ነድርን ጠባይ ከማዕብል 
ከም ዝኽእል ክኢላታት ይገልጹ። 
ሕርቃን ብኣሉታ’ዩ ዝግለጽ። ምኽንያቱ 
ክትገልጾን ብእወታዊ ዝኾነ መገዲ 
ክትርድኦን ስለ ዘጸግም። ከም ምጭናቕ፡ 
ጸቕጢ . . . ዝኣመሰሉ ስምዒታት 
ቀልጢፍካ ተረዲእካ ክትኣልዮምን፡ ነቲ 
ሰብ ክትፍውሶን ብዙሕ ኣሸገርቲ ከም 
ዘይኰኑ ክኢላታት ስነ-ኣኣምሮ ይገልጹ። 
ብኣንጻሩ ከም ቍጠዐን ነድርን ዝኣመሰሉ 

ነገራት ግን፡ ንምፍዋሶምን ንምልላዮምን 
ኣዝዮም ኣሸገርቲ እዮም። ጠንቂ 
ዘሕርቐና ዘሎ ነገር ብግቡእ ብምልላይ 
ሕርቃን ምፍዋስ ይከኣል’ዩ። ጠንቂ 
መሕረቒኻ ምፍላጥ ከኣ፡ 50 ሚእታዊት 
ኣካል ናይ’ቲ ፍወሳ እዩ። ብግቡእ ምስ 
ኣለለኻ ውጥን ብምምዕባልን ካብ እዋን 
ናብ እዋን ክትቈጻጸሮን ከተመሓይሾን 
ይከኣል። 
ምቝጣዕ ብሕማቕ ጥራይ ዝግለጽ 

ተርእዮ ኣይኰነን። ምኽንያቱ ጸገምካ 
ክትፈትሕ ከነቓቕሓካ ስለ ዝኽእል፡ ከም 
ጽቡቕ ዝቑጸረሉ ኣጋጣሚ ኣሎ። መጠኑ 
ዝሓለፎ ምቝጣዕ ግና፡ ሃሳዪ ምዃኑ 
ክሰሓት የብሉን። ምቝጣዕ ጸቕጢ 
ደም የጋድድ’ዩ። ብግቡእ ንኸይትሓስብ 
ይዕንቅጽ። ክኢላታት ከም ዘረጋገጽዎ፡ 
ብዙሕ ግዜ ምልክታት ቍጠዐ ዘርእዩ 
ሰባት፡ ሕማም ረሲዕ ከማዕብሉ ዘለዎም 
ተኽእሎ ልዑል እዩ። ካብ ዘይተደልየ 
ክቱር ምቝጣዕ ክትናገፍ፡ ነዞም ዝስዕቡ 
ነገራት ተኸተል፦ 
• ብዛዕባ ቍጠዐኻ ምእማን፡- ቍጠዐኻ 

ከተህድእ ፈለማ ብዛዕባ ምቝጣዕካ 
ክትእመን ኣለካ። እቲ ምንታይሲ፡ 
ክትሃድእ ወይ ከተርሕቕ ቅድሚ 
ምፍታንካ፡ ነቲ ቍጠዐ ከተለልዮን 
ክትእመነሉን የድሊ። ቍጠዐኻ 
ከተለልዮ እንተ ዘይክኢልካ፡ ኣብ 
ውሽጥኻ ከስፋሕፍሕ ርሒብ ዕድል 
ኣለዎ። ምኽንያቱ፡ ምስ ዘይጠቕሙኻ 
ነገራት ክትቃለስ ወይ ንነብስኻ ብዝሃሲ 
መገዲ ክትጐዓዝ ዝገብር’ዩ። 
• ምቝጣዕካ ክትሰምዮ ምኽኣል፡- 

ኣብ መስርሕ፡ ምህዳእ ቍጥዐኻ ፈላሚን 
ወሳንን ስጕሚ’ዩ። ምቝጣዕካ ብኸመይ 
ተህድኦ ንዝብል ሕቶ ከኣ፡ መልሱ ነቲ 
ጠንቂ ቀልጢፍካ ኣለሊኻ ረሓቐሉ 

ዝብል’ዩ። ነብስኻ ካብቲ ኵነታት እለያ። 
ነቲ ቦታ ርሓቐሉ። እቲ ህሞት ‘ተበኣስ’ 
ዝብሉ ሆርሞናት ዘለዓዕል’ዩ። ካብቲ 
ቦታ ምርሓቕ ከኣ፡ ነብስኻ ክሃድእ፡ 
ኣእምሮኻ ከኣ ርድኢቱ ክልውጥ ዕድል 
ትፈጥረሉ። ንምቝጣዕካ ትቈጻጸሮ 
ኣለኻ ማለት’ዩ። 
• ክትቍጣዕ እንከለኻ፡ ውነኻ ኣብ 

ካልእ ዓይነት ስራሕ ከም ዝጽመድ 
ክትገብሮ ይምረጽ፡- መጽናዕትታት 
ከም ዘመልክትዎ፡ ኣዛነይቲ ነገራት ከም 
ምንባብ፡ ቴለቪዥን ምዕዛብን ኣካላዊ 
ምንቅስቓስን፡ ቍጠዐኻ ኣብ ምፍዃስ 
ዝበለጹ ሜላታት ምዃኖም ይጥቀሱ። 
• ምስ ሓቀኛ ዓርከ-መሓዛ ምዝርራብ፡

- ካልእ ኣብ ምህዳእ ቍጠዐኻ ዓቢ ግደ 
ዘለዎ ተግባር’ዩ። ብመንፈስን ኣእምሮን 
ጽቡቕካ ምስ ዝደሊ ሰብ ተመያየጥ። እቲ 
ምስጢርካ ተካፍሎ ሰብ ግና፡ ሓጋዚኻን 
እሙንን ምዃኑ ፈለማ ኣረጋግጽ። 
• ቂምታ ዘይምሓዝ፦ እዚ፡ ሰብ 

ዝገብረካ፡ ቅኑዕ ወይ ምኽኑይ ከም ዝነበረ 
እመን ማለት ኣይኰነን። እቲ ዘድሊ ሕኒን 
ክትብል ተህልኾ ጸዓት ደው ከተብሎን 
ከምኡ ምግባር ዘለዎ ሃስያ ክትርደኦን’ዩ። 
ይቕረታ እንተ ተሓቲትካ፡ ተቐቢልካ 
ኣብቲ ዝተፈጸመ ጌጋ ምምላስ 
ኣወግድ። ዝሓለፈ ሓሊፉ’ዩ ምባል 
መብዛሕትና ንኣምነሉ’ዩ። ይቕረ ምባል 
ዝኣምነሉ ሰብ’ውን ሒደት ዋላ ኣይኹን፡ 
ብግብሪ ዝፍጽሞ ግና ውሑድ’ዩ። 
ቂም ሒዝና ንኻልኦት ይቕረ ክንብል 
ዝከኣል ኣይኰነን። ይቕረ ዘይምባልና 
ንዓና እምበር፡ ንኻልእ ኣይሃስን እዩ። 
ርግጽ’ዩ ሕድገት ቀሊል ነገር ኣይኰነን። 
ግዜን ሕልናን ዘድልዮ’ዩ። ሕድገት፡ 
ኣተሓሳስባኻ ምልዋጥ’ዩ። ውጽኢቱ ከኣ፡ 
ጠቓሚ ምዃኑ ዘይከሓድ’ዩ።



ሓዳስ   ኤርትራ

ወዘተረፈወዘተረፈወዘተረፈወዘተረፈ
መም/ዮናስ ሃብተ መም/ዮናስ ሃብተ 

ዕላል ዘምጸኦ ዕላልከም ብዋዛ

ኣብዚ ዝሓለፈ ዓርቢ፡ ምስ ሓደ ካብ 
ኮፐንሃገን ዝመጸ ዮውሃንስ መብራህቱ 
ዝተባህለ ኤርትራዊ ተላልየ ነይረ። ናይ 
ቁሸት ኣውተቡስ’ያ ኣላልያትና። ኣብ 
ሓደ ወንበር ኮፍ ኢልና ስለ ዝበርና፡ ንዘረባ 
ዘረባ የምጸኦ ብዝዓይነቱ ዘረባ ጀሚርና። 
ተዋዛያይ እዩ። ነዊሕ እዋን ኣብ ደገ 
ተቐሚጡ ክነሱ ጉድ’ዩ ነዚ ዕላል ዓድና 
ክኽእሎ።
ከምቲ ብዙሓት ናይ ደገ ዝገብርዎ፡ ‘ኣብ 

ኣመሪካ ከምዝን ከምዝን ዝበሃል ኣርባሒ 
ስራሕ ኣሎ፡ እንተኾነ ግን ኩሉ ኣይኮነን 
ዝኽእሎ።  ኣብ ጀርመን ድማ ከምዝን 
ከምዝን ዝኣመሰለ ዕድላት ኣሎ። ከምዝን 
ከምዝን እንተ ገይርካ ትካፈሎ፡ ክምኡ 
ክትገብር እንተ ዘይክኢልካ ግን ትኸስሮ።” 
ገለመለ እናበለ ብኹነታት ካልእ ዓዲ 
ዘይኮነ፡ ዕላላት ናይ ዓዱ ጥራይ እዩ 
ዘዕልል።  
ንሱ ኣብዚ ዝነብር ጥራይ ዘይኮነ፡ ነቲ 

ናይ ዓድና ጭርቃን ምስናይ ቁም-ነገራቱ፡ 
ነቲ ኣዘራርባ ምስናይ ዋዛታቱ፡ ተረር 
ተረር ከብሎ ክትርእዮ ከለኻ፡ ንናይ ዓድና 
ኣነባብራ ኣጸቢቑ ንኽፈልጦ ኣብ ንጡፍ 
መጽናዕቲ ባህሊ ዓዱ ተዋፊሩ ዘሎ ስነ-
ጥበበኛ ኮይኑ ይስመዓካ።  
ንቑሸት ንኸይድ ነይርና ምሽ ኢለኩም፡ 

ቁሸት ክንኣቱ ኣብ ምቕራብና ኣውተቡስ 
ደው ኢላ። ኣብ ዘይፌርማታኣ ደው 
ምባላ ዘይንቡር ኮይንዎ፡ በቲ ካልእ ድማ 
ኣብ ድሌቱ ክበጽሕ ታህዋኽ ስለ ዝነበሮ፡ 
ኩሉ ሰብ ሰንቢዱ፡ “ኣታ እንታይ ደኣ 
ኮይና? እንታይ ደኣ ኮይና።” እናበለ 
ይዛረብ ነይሩ።
ሽዑ እቲ ዝበልኩኹም ምሳይ ኮፍ ኢሉ 

ዝነበረ ጋሻ ሓቲቱኒ። “እንታይ ደኣ እዞም 
ሰባት ዋጭ ዋጭ ይብሉ ኣለዉ?”
“ኣብ ዘይፌርማታኣ ደው ስለ ዝበለትሲ፡ 

ተበላሽያ ከይትኸውን ፈሪሖም፡” 
“ኣሃሃሃ! ግን እቲ ስንባደኦምሲ፡ ከምዚ 

ናይ ዝተኸትሩ ገያሾ ስንባደ’ዶ ኣምሲሎሞ 
ሓቀይ?”
የውሃንስ፡ ገና ካብ ናይ ዕላል ድሌቱን 

ሓሳቡን ስለ ዘይወጸ፡ መሊሱ ዕላሉ 
ጀሚሩለይ።
“እዚ ዋጭ ዋጭ ናይዚ ኣብዛ ኣውተቡስ 

ዘሎ ሰብ እንታይ ድዩ ኣዘኻኺሩኒ 
መስለካ?”
“እሂ እንታይ ኣዘኻኺሩካ?” ፍሽኽ 

እናበልኩ ሓቲተዮ።
“ቀደም ኣብዚ ድሕሪ ናጽነት ቀይሕ 

ባሕሪ ተባሂሉ ዝጽዋዕ ዘሎ ቤት-ትምህርቲ 
እናተመሃርና ከለና፡ ሓደ መምህርና ብዛዕባ፡ 
“ካብ ኣብ ባይታ ዘሎ ሽግር ንላዕሊ፡ ኣብ 
ኣእምሮና ዝተቐመጠ ሽግር ብዝተዓጻጸፈ 
ከም ዝሃስየና ንምግላጽ ዝኣክል ዘዕለለና 
ዕላል ኣዘኻኺሩኒ። “ከመይ?” ሓቲተዮ። 
“ኣብ’ቲ ጊዜ’ቲ መምህርና ከምዘዕለለና፡ 

ወረ ሕጅስ ዳርጋ ኣርባዓ ዓመታት ገይሩ 
ይኸውን እዩ እቲ ዕላል። ሓደ ሰብ’ሲ 
ብዛዕባ ተግባራት ሸፋቱ ዘፍርሕ ዕላል 
ሰሚዑ። ከተርቲ ኣብ መገሻ እናኸድካ 
ከለኻ፡ ኣብ በረኻታት ጸኒሖም፡ ኣብቲ 
ጽርግያ ገዘፍቲ ኣእማን ተር ኣቢሎም 
ሰሪዖም ነታ ኣውተቡስ ደው የብልዋ 
እሞ፡ ደው ምስ በልካ፡ ናብ’ታ ኣውተቡስ 
ደይቦም፡ “ኩልኻ ኢድካ ንላዕሊ!” 
ይብሉኻ። ገለ ነገር ኣውጺኻ ከይትጻበኦም 
እዮም ኩልኻ ኢድካ ንላዕሊ ክትገብሮ 
ዝነግሩኻ። “ኢድካ ንላዕሊ!” ኢሎምኻ 
ከለዉ ኢድካ ንታሕቲ እንተ ደኣ 
ኣውሪድካዮ፡ ገለ ኣውጺእካ ከይትጻበኦም 
ስለ ዝፈርሑ፡ ኣብ ነብስኻ ሰፍ ዘይብል 
ጉድኣት የውርዱልካ። ሽዑ ዘሎ ገንዘብካን 
ንብረትካን ጕሕጕሕ ኣቢሎም ዘሚቶምኻ 
ናብ በረኸኦም ይስወሩ። 

እዚ ዕላል እዚ ብምስማዕ ጥራይ 
ብዙሕ ኣሰንቢድዎ ዝነበረ ሓደ ሰብ፡ 
ሓደ መዓልቲ ግድን ኮይንዎ ይገይሽ 
እሞ፡ እናኸዱ ከለዉ ወያ ኣውተቡስ 
ሃንደበት ኣብ መገዲ ብዝጸንሑ ናይ 
ተፍትሽ ወተሃደራት ደው ትብል። እቶም 
ወተሃደራት ናብታ ኣውተቡስ ምስ ደየቡ፡ 
ኩሉ ሰብ ኣብ ዘለዎ ኮፍ ኢሉ ቁሊሕሊሕ 
እናበለ ክርእዮም ከሎ ንሱ ግን፡ እታ ሓደ 
መዓልቲ ሰሚዕዋ ዝነበረ ናይ ሸፋቱ ዕላል 
ካብ ርእሱ ከይወጸትሉ ጸኒሓ፡ ብሓሳባቱ 
ጥራይ፡ ‘እውይ ሸፋቱ! እውይ ሸፋቱ!’ 
ዝብል ድምጺ ናይ መጋይሽቱ ተሰሚዕዎ። 
እቲ፡ ‘እስከ ታሴራኹም ኣውጽእ ኣውጽእ 
ኣብልዎ፡’ ዝብል ድምጺ ናይቶም 
ንተፍትሽ ዝኣተዉ ወተሃደራት ድማ፡ 
‘ኢድካ ንላዕሊ! ኢድካ ንላዕሊ!’ ዝብል 
ዘሎ መሲልዎ፡ ብቕጽበት ክልቲአን 
ኣእዳዉ ንላዕሊ ሓፍ ኣቢሉ ደው ኢሉ።”
ኣብዚ ሎሚ ሎሚ፡ ናይ መሬት ሸፋቱ 

እኳ ዳርጋ የለዉን እንድዮም፡ ሓደ ሓደ 
ግዜ ብዜና ከም እንሰሞዖ ግን፡ ‘ናይ ባሕሪ 
ሸፋቱ’ ዝበሃሉ ዘመናውያን ከተርቲ 
ኣለዉ። ብፍላይ ከኣ ኣብ ከባቢ ባሕሪ ናይ 
ሶማል። እቶም ናይ ባሕሪ ሸፋቱ ቀርሰንቲ 
እዮም ዝበሃሉ ኢሎምዎሞ። ንዓይ እኳ 
እቶም ቀርሰንቲ ነተን ክኸትርወን ዝደለዩ 
መራኽብ ፈለማ ኣብ ባሕሪ ኣእማን 
ሰሪዖም ደው ዘብልወን እንድዩ ዝመስለኒ 
ነይሩ፡ ግን ከምኡ ኣይኮኑን ዝገብሩ።
ንሳቶም ፈለማ ብራዳርን በተን ዓበይቲ 

መራኽብን ብቐሊሉ ክርኣያ ብዘይክእላ 
ጀላቡ ገይሮም ናብተን ዝኽተራ መራኽብ 
ይጽግዑ። ብዘገርም ፍጥነትን ክእለትን ናብ 
ዝባን እተን ክንዲ እምባሶይራ ዝምግዛፈን 
መራኽብ ደይቦም ሽዑ፡ ነቶም መራሕቲ 
መራኽብ፡ “ኢድኩም ንላዕሊ! ኢድኩም 
ንልዕሊ! ይብልዎም። ኣብተን መራኽብ 
ዝረኸብዎ ንብረትን ገንዘብን ዘይኮኑ 

ዝዘርፉ ድማ፡ ሚልዮናት መባድልቲ 
ይሓትቱ። ዘመናዊ ሽፍትነት! ሽፍትነት 
ብትራንስፈር። 
ሓደ ግዜ ፍቱው ድምጻዊ ነፍስሄር 

መምህር ኣልኣሚን ዓብድለጢፍ ኣብ 
ሓደ ናይ ስነ-ጥበበኛታት ምትእኽኻብ 
መድረኽ ከዕልል ከም ሰማዕኩዎ፡ ቀደም 
ምሸት ምሸት ወይ ለይተ-ለይቲ ጸልማት 
ጉልባብ ገይሮም ኣብ ኣንጎሎታት 
እናጸንሑ፡ ሓለፍቲ መገዲ ደው 
ኣቢሎም፡ “ገንዘብካ ወይ ሂወትካ!” ዝብሉ 
‘ወልዕ’ ዝብልዎም ሸፋቱ ነይሮም።
ሓደ ምሸት ኣልኣሚን ከምዚ ናይ 

ናይት ክለብ ምርኢት ነይሩዎ፡ ኣብኡ 
ክስርሕ ኣምስዩ ናብ ገዝኡ እናኸደ ከሎ፡ 
ኣብ ከባቢ ጨርሒ እቶም ወልዕ ዝበሃሉ 
ከተርቲ ረኺቦሞ።
ንመምህር ኣልኣሚን ዓብድለጢፍ 

እሞ ኣብ ኣእምሮና ንስኣሎ። እሞ ድማ 
ኣብቲ ናይ ንእስነት ዕድሚዑ። ፈሲሕ 
ኣከዳድንኡን ግሩም ቁመናኡን ርኢኻ፡ 
ናይ ኣወዳት ሞዴል ይመስል ከም 
ዝነበረ ፍሉጥ እዩ። እቶም ከተርቲ ዘናጥ 
ኣልኣሚን ህሩግ ምስ በሎም፡ እቲ ናይ’ቲ 
እዋን’ቲ ውሩይን ሃብታምን ኣመሪካዊ 
ደራፊ ሊዮንሊ ሪች መሲልዎም ግዲ 
ኮይኑ፡ ጽውግውግ ኢሎም ዘይኮነስ፡ 
ብታሕጓስ ፍሽኽሽኽ እናበሉ፡ 
“ኢድካ ንላዕሊ! ገንዘብካ’ዶ ሂወትካ?” 

ኢሎሞ።
ንሱ ድማ፡ “ህይወት ጥራይ እዩ ዘለኒ 

እምበር፡ ገንዘብሲ የብለይን።” ኢልዎም።
ብሂወትካ እንዶ ኣይትላገጽ ገንዘብ 

ዘይብሉ’ዶ ከምዚ ናትካ ብባድላን 
ብኽራባታን ጺጽ ይብልዩ?”
“ኣብ ስራሕ ስለ ዘምሰኹስ እቲ ስራሕ 

ከምዚ ኣከዳድና እዚ ተኸዲንካ ክትሰርሕ 
ስለ ዘገድድ እየ ከምዚ ተኸዲነ።”
“ኣበይ ዲኻ ትሰርሕ?”
“ደራፋይ እንድየ፡ ኣብ ማትኣ ክደርፍ 

ኣምስየ፡”
“ድማ ኸኣ ደራፋይ ኢኻ? በልስ’ከ 

ድምጻዊ መን ይብሉኻ?”
“ድምጻዊ ኣልኣሚን ዓብድለጢፍ።”
ሽዑ እቶም ወልዕ፡ እቶም ከተርቲ 

ማለተይ እየ፡ በታ ኣጋጣሚ እቲኣ ማራ 
ተኸይፎም። ብህቡብነቱን ብደርፉን 
ጥራይ ዝፈልጥዎ ምስ ዝነበሩ ኣልኣሚን 
ብኣካል ብምርኻቦም። 
“በል ገንዘብ ካብ ዘይብልካ፡ ግን ከኣ 

ኣልኣሚን ዓብድለጢፍ ካብ ኮንካ፡ ልክዕ 
ከምቲ ኣብ ማትኣ እትደርፎ ገይርካ 
ድረፈልና፡” ኢሎሞ፡ ኮፍ ኢሎም 
ንኽርእይዎ ናይ ኣእማን መቓምጦኦም 
እናኣጣጥሑ።
ኣልኣሚን ልክዕ ከምቲ ኣብ መድረኽ 

ዝደርፎ ገይሩ እናተቖጻጸየ ክደርፍ ከሎ፡ 
ንሳቶም ድማ፡ ገሊኦም ኮፍ ኢሎም 
ይሰምዑ፡ ገሊኦም ይስዕስዑ ነይሮም። 
እናሓንሳብ ድማ፡ “ቢስ! ቢስ!” እናበሉ፡ 
እቲ ደርፊ ክድገመሎም ይሓትዎ። ኣብ 
ምንታይ ይእቶ ንሱ ድማ ይደግመሎም። 
ይስልሰሎም። ወረ እናሓንሳእሲ ዋላውን 
ይርበዓሎም። እቲ ጽቡቕነቱ ግን፡ ደሓን 
ይእተዉ ንሶም’ውን ስቕ ኢሎም ጥራይ 
ኣይኮኑን ዝርእይዎ ነይሮም። “ዓሽ! ዓሽ!” 
እናበሉ ተተንሲኦም ገንዘብ ይሽልምዎ 
ነይሮም። ንምሸቱ ድማ ንሶም ክዘምትዎ 
ዝሓሰቡ፡ ዳርጋ ንሱ ክዘምቶም ሓዲሩ 
እዩ ዝበሃል፡ ካብቲ ኣብ ማትኣ ዝረኽቦ 
ዝነበረ ገንዘብ ንላዕሊ ዝምብዝሑ ገንዘብ 
ረኺቡ፡ መሬት ኣብ ምውግሑ ናብ 
ገዝኡ ከይዱ።
“ጥበብ፡ ንጨካን ካብቲ ናይ ጭካነ 

ስጉምቱ የባኹሮ። ጥበብ ንነፋግ ለጋስ 
ይገብሮ። ጥበብ ንመዓትን ንጸበባን 
የቑርሮ። ጥበብ ንክሳራ ናብ ረብሓ 
ይቕይሮ፡” ክብልኹም ከምዚ እዩ። 
ዕብየት ንጥበብ! ዕድመን ጥዕናን ንስነ-
ጥበበኛታት። ብሩኽ ቅነ!

ሓይሊ ቃላትናቃል ሓይሊ ኣለዎ ከባእስ ከፋቕር። ቃል 
ክእለት ኣለዎ ክፈጥር ነበረያ-ነበረ ክገብር። 
ቃል ስልጣን ኣለዎ ክዓሉ ክሸይም። ቃል 
ግደ’ለዎ ከጥዒ ከሕምም። ብሓጺሩ ኣብ 
ዕለታዊ ምንቅስቓሳትና ኣሳልጦ ክንረክብን 
ዘይክንረክብን እቲ ካብ ከናፍርና እነውጸኦ 
ቃላት’ዩ ዝውስኖ።
“ሎሚ ጽቡቕ መዓልቲ ክውዕል’የ።” 

እንተ ኢልና፡ ጽቡቕ መዓልቲ ክንውዕል 
ከም እንኽእል፡ ንሕና፡ “ሎሚ መዓልቲ- 
መዓልተይ ኣይኮነትን።” እንተ ኢልና ግን፡ 
እታ መዓልቲ ባዕላ፡ “ኣነስ’ባ ናትኩም’’የ!” 
ኢላ ክትጽግዓና ተበግሶ ከም ዘይትወስድ 
ብምርምራት  ስነ-ልቦና ዝተረጋገጸ ነገር’ዩ። 
ምናልባት ኣብቲ መበቆላዊ ትውፊትናን 

ባህልናን ሰኣን ምምርማርና ደኣ ይተርፈና 
ይኸውን እምበር፡ ቃል ሓይሊ ከም ዘለዎ፡ 
ቅድሚ ጂም ሮን ኣቦይ ኣሮን፡ ቅድሚ 
ብረይን ትረሲ ኣቦይ ነጋሲ፡ ቅድሚ ሮንዳ 
ባይረን ኣደይ መድህን፡ ቅድሚ ቪክቶር 
ሃንሰን ኣቦይ ሓሰን፡ ቅድሚ ስቴቨን ኮቨይ 
ኣደይ ጎዖይ፡ ቅድሚ ናፖልዮን ሂል ኣቦይ 
እስማዒል ዝበሃሉ ኣቦታትና ይዛረቡሉ 
ከም ዝነበሩ ዘረጋግጽ ጭብጥታት 
ኣምበይምተሳእነን።
ካብ ነዊሕ ዓመታት ጀሚሩ፡ ኩሉ 

ህዝብታት ሃገርና በብቋንቁኡ፡ ሕማቕ 
ንዝዛረብ ሰብ፡ ንምንታይ፡ “ተካል ፋሉ!” 
እናበለ ከም ዝኹንኖን፡ ጽቡቕ ቃል ዝተዛረበ 
ድማ፡ ንምንታይ፡ “ከም ፋልካ ይግበረልና!” 
እናበለ ከም ዝምጉሶን ምምርማር’ውን ነዚ 

ዘራጉድ ጭብጢ’ዩ። 
“በዓል ኣነ ሳክት ኢና በጃኻ! ዘይ 

ትም ኢለየ’ምበር፡ እዛ ስራሕ እዚኣ ከም 
ዘይትሰልጠኒ ደኣ ገጢመያ ነይረ እኳ’የ።” 
ዝብሉ ሰባት’ዶ ኣጋጢሞምና ይፈልጡ? 
እዝን እትን ከይበልና እዞም ከምዚ ዝብሉ 
ሰባት ብውሑዱ፡ ነታ ስራሕ ክዕወቱላ ከም 
ዘይክእሉ ኣቐዲሞም 
ም ዝ ራ ቦ ም ፡ ” 
ንሕና ንዓወት 
ኣ ይ ን በ ቅ ዕ ን 
ኢና’ሞ ዓወት 

ኣይምልከተናን’ዩ 
ከም ምባል’ዩ ዝቑጸር።
ሓደ ቀደም 

ዝፈልጦ ዘረባ 
ዘይክእል ሰብ 
ነይሩ። ከምዚ 
‘ ኣ ን ደ በ ተ 
ቁ ሉ ፍ ’ 
ዝ ብ ል ዎ 
ዓይነት። ግን 
ከኣ ንሱ ፈጺሙ ዘ ይ ኮ ነ 
ዘረባ ዘይክእል’ሲ፡ ‘ጥዑይ ዘረባ’ 
ዝበሃል ዘረባ’ዩ ዘይክእል። ማለትሲ 
እታ ሕማቕ መልሓሱ ትቕድሞ፡ ከምዚ፡ 
“መልሓሱ ኣይብጸይቱን እያ!” ዝበሃል 
ዓይነት ሰብ። ሓደ ግዜ ንሱ ከምዚ ብሰበሰብ 
ምስ ሓንቲ ውላድ ዝደለየት ጓል ሃብታም 

ይተኣኻኸብ’ሞ፡ ኣብቲ ይትረፍ ክሰፍሮ 
ክሓልሞ’ውን ሓሊምዎ ዘይፈልጥ ቪላ 
ክቕመጥ ዕድል ይረክብ። በቃ እንታይ 
ኢልኩምሉ፡ “ሰይጣን ኣይስማዕ!” ኩሉ 
ሕሰሙ ከምዚ ናይ ተመን ዕፋፈት ቅንጥጥ 

ኢሉ ከይዱሉ።
ደሓር ግን ደሓን ኣይእተዉ 

ብመገዲ ገሊኦም ሰይጣውንቲ ኣቢሉ’ዩ 
መስለንስ ሰይጣን ሰሚዑ። ምስታ ከዋኒቱ፡ 
ም ስ ታ መ ል ኣ ኽ 
ኮይና ካብ 
ሕማቕ 
ና ብ ራ 
ና ብ 
ደ ሓ ን ዝኾነ 
ና ብ ራ 

ዘሰጋገረቶ 
ሰ ቡ ሓ ደ ን 
ክልተን ተባሂሎም። 
ሽ ዑ ሓሪቑ። እታ 
ጠንቃም መልሓሱ፡ እታ ዘይበዓልቲ ለይቱ 
ዝኾነት መልሓሱ ቀዲማቶ።  
“ሓቅኺ! ሓንቲ ከም ገለ ዓይነት ሕንጉጉ 

ከለኺ፡ ሳላ’ቲ ገለ ዓይነት ዝኾነ ገንዘብኪ 
ኣካቢ ረኺብኪ።” ኢልዋ። 

ዕድል ኣይገበረን ንሳ ድማ ከምዘን ሕርቕ 
ክብላ ከለዋ ኣእጋረን ዝቕድመን ሰባት ኮይና 
ጸኒሓስ ብኡ ንብኡ ሸንዲሓቶ። ተሸንዲሑ 
ናብታ ዝነበራ ድኽነቱ ተመሊሱ። 
ምስቲ ተሰቲርዎ ዝነበረ ኣረኣኢናስ ወረ 
ሞይቱ’ውን ክንብሎ ንኽእል ኢና። ባዕሉ! 
ብቓሉ ብዝፈጠራ ሕንጉጉ ተሸንዲሑ 
ተመሊሱ ናብቲ ናይ ቀደሙ ናይ ድኽነት 
ቦታ ተደርብዩ። 
“ቃል ይፈጥር ቃል ይቐትል!” እንዲና 

ንብል ዘለና ሓቀይ!? ሕማቕ ቃል ተዛሪብካ፡ 
ባዕልኻ ብፍታውካ ብቓልካ ብዝፈጠርካያ 
ሕንጉጉ ተበሊዕካ ሙማት ክብልኹም 
ከምዚ ናይዚ ሓውና’ዩ። ቀደሙስ መልሓሱ 
ዘይብጻዩ፡ መን ብጻ’ዩ ክኸውን ይኽእል!? 
“... ዋላሓደ!” ዶ ኢልኩም? እወ 

ወላሓደ።
ዋላ’ንዶ ነስተውዕለሉ! ብገለ ነገር 

ተተንኪፍና ሞራልና ባይታ ኣብ ዝዘብጠሉ 
እዋን፡ “ኣይረብሕን’የ! ድሕሪ ደጊም ተስፋ 
የለን!” ኢልና ተስፋ ኣብ ዝቘረጽናሉ ግዜ፡ 
“እወ ሓቅኻ ኢኻ ተስፋ የብልካን!” ዝብል 
ሰብ ድዩ ዘድልየና ዋላ፡ “ኣታ ንስኻ ግዳ 
እንታይ ከፊኡካ በዓል ኩስቶ’ኳ ነቲ ከምዝን 
ከምዝን ዝኣመሰለ ጸገማት ፈንጢሶም ኣብ 
ከምዚ በጺሖም ዘለዉ።” ብምባል እቲ 
ንሕና ነማርረሉ ዘለና ጸገም ቀሊል ምዃኑ 
ዝነግረና ሰብ? 
ብዝኾነ ሕጂ ነዝን ነቲ ኣቐድም ኣቢሉ 

ምሳና ዝጸንሐን ኣረኣእያ ደማሚርና፡ “ናይ 
ብሓቂ ቃላት ይፈጥር ቃላት ይቐትል፡ 

ቃላት ይፈዲ ቃላት ይምሕር፡ ቃላት 
ይፈትሕ ቃላት ይኣስር፡ ቃላት የባእስ ቃላት 
የፋቕር!” ንብል ንህሉ ኢና። “ስለዝስ ኣብ 
እነውጸኦም ቃላት...

ሎሚ ኣብ ERI-TV 

ሰዓት  መደብ

12፡00  ሃገራዊ መዝሙር
12፡02  ድሃይ ኮለጅ
12፡30  ዜና ትግርኛ
12፡50  ዜና  ስፖርት
12፡55  ካብ ዞባታት
13፡30  ዜና ዓረብ
13፡45  ሄሎ ደባይዋ ቀጥታ
15፡30  ዶክመንታሪ
16፡20  ሞዛይክ 1ይ
17፡00  ዜና ትግርኛ
17፡15  ድራማ
17፡30  ዜና ዓረብ                                                                            
17፡45  ሞዛይክ 2ይ
19፡25  እትመት
20፡00  ዜና ትግረ
20፡15  ቴራብ
21፡00  ዜና ትግርኛ
21፡25  ተኸታታሊት ፊልም ዋልታ 
        ሓርማዝ
22፡00 ዜና ዓረብ
22፡15 ጽባቐ
22፡30 ዜና እንግሊዝ
22፡40 እንዳ ዝማም



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
5 ሚያዝያ 2024 - ገጽ 6 መበል 33 ዓመት ቁ.187

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምስጋና

ብዕረፍቲ ክብርቲ ኣዴናን ሓፍትናን ወ/ሮ ኣበባ ባህታ ገብረመስቀል ከምኡ’ውን 
ብዕረፍቲ  ክብርቲ ዓባይናን ኣዴናን ወ/ሮ ዘነበሽ ተስፉ ደስታ ዝተሰመዓና መሪር 

ሓዘን እናገለጽና፣ ኣብ ገዳም ኣቡነ ብጹኣምላኽ ጎደይቲ ዘቃበርኩምና፡ ኣብ ገዛና 
ብምምልላስን ካብ ውሽጥን ወጻእን ብቴሌፎንን ዘጸናናዕኩምና፣ ሕሰም ኣይትርከቡ 
የቐንየልና እናበልና ሓዘንና ከም ዝዓጸና ብኣኽብሮት ንሕብር።

ደቀን ምስ ምሉኣት ስድራቤት

ኣነ ዓብዱ እስማዒል መሓመድ ዝተበሃልኩ፡ ኣብ ከተማ ሰንዓፈ ምም/ዓኪር ዞን 2 
ዝርከብ፡ መንበርን ትካልን ዝኾነ፡ ብቁ/ምስክር ወረቐት 520632 መወከሲ ቁጽሪ 
521799 ካብ ስዒድ ዓሊ ዓብደላ ኣብ 1975 ዓ/ም/ግ ዝዓደግክዎ ገዛ ናብ ስመይ 
ከመሓላልፎ ስለዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤ/ፍ ናይ መአገዲ ትእዛዝ ሒዙ ናብ ክፍሊ ቴክኒክ ን/ዞባ ሰንዓፈ 
ይቕረብ። ዝቃወም እንተዘየለ ግን ሰነዳተይ ኣቕሪበ ጉዳየይ ክፍጽም ምዃነይ 
እሕብር። 

 ዓብዱ እስማዒል መሓመድ

ኣነ ወ/ሮ በይሉል ሚኪኤል ገብረክርስቶስ ምስ ሓፍተይ ልዋም ሚኪኤል 
ገብረክርስቶስ፡ ካብ ወላዲና ነፍ/ሚኪኤል ገብረክርስቶስ ሽፋረ ብውርሲ 
ዝረኸብናዮ ገዛ፡ ኣብ ኣስመራ ን/ዞባ ጎዳይፍ-ቀሓውታ (ዞባ 3 ምም 05 ጎደና 
104 ቁ/ሎታ17 ፓርሰል ኤም ቁ/ገኣ 31 ነበር) ዝርከብ፡ ብኮሚሽን ኣባይቲ 
ብምስክር ወረቐት ቁ/122808 ብመለለዪ ቁጽሪ 117114 ብስሙ ዝተረጋገጸ፡ 
ናብ ስምና ክነመሓላልፎ ስለዝደለና፣ ዝቃወም እንተሎ፡ ምልክታ ኣብ ጋዜጣ 
ካብ ዝወጽኣሉ ኣብ ውሽጢ 30 መዓልታት፡ ካብ ዝምልከቶ ቤት ፍርዲ መአገዲ 
ሒዙ ናብ ቤት ጽሕፈት ኖታዮ ወይ ድማ ናብ ቤት ጽሕፈት ሃገራዊ ካዳስተር 
ይቕረብ። እንተዘይቀሪቡ ግን ናብ ስምና ከም እነመሓላልፎ አፍልጥ። 

በይሉል ሚኪኤል ገብረክርስቶስ

ወላዲተይ ርግበ ደስታ ገብረእግዚኣብሄር ዝተባህለት፡ ኣብ ከተማ ሰንዓፈ ዞባ ደቡብ 
ንኡስ ዞባ ሰንዓፈ ከባቢ ማእከል ከተማ ፕሎት 35 ፓርሰል “P” ዓይነት ተራ ገዛ 3 
ቀንዲ ክፍሊ 1 ክሽነ 2 ዓይኒ ምድሪ ዘጠቓለለ፡ ስፍሓቱ 288.30 ት/ሜ፡ ብቤት 
ጽሕፈት ካዳስተር ብቁ.ንብረት 4BRSEN003308/0 ብዕለት 11/01/2023 ብስማ 
ዝተረጋገጸላ፡ ብህያብ ስለ ዝሃበትኒ’ሞ ናብ ስመይ ከመሓላልፎ ስለ ዝደለኹ፣ ዝቃወም 
እንተልዩ፡ ኣብ ውሽጢ 30 መዓልቲ ካብ ዝምልከቶ ቤት ፍርዲ መአገዲ ሒዙ ናብ 
ቤት ጽሕፈት ዞባ ደቡብ ክፍሊ ቴክኒክ ይቕረብ። እንተዘቀሪቡ፡ ብዘሎኒ ሰነዳት 
ጉዳየይ ክውድእ ምዃነይ እሕብር። 

ኣብርሃለይ ነጸረ ጭሮም 

1ይ ቤት-ፍርዲ ዞባ ማእከል 
ኣስመራ 

ኣማኒኤል ኣብርሃ ገብረመድህን፡ ብዓልቲ 
ቤተይ ኣልጋነሽ ረዘነ ስለዝተሰውአት፡ ንዓይ 
ናይ መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለዝበለ፣ ዝቃወም እንተሎ፡ 
ን9/4/24 ኣብ ቤ/ፍ ይቕረብ።

ሄኖክ በየነ ወልደሩፋኤል፡ ኣደይ ለተንስአ 
ሃብተማርያም ማሉ ስለዝዓረፈት፡ ኣነ 
ምስ 6 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን9/4/24 ኣብ ቤ/ፍ ይቕረብ።

ኣቶ ተስፋይ ሃብትየስ በይንን ወ/ሮ ለምለም 
ተስፋስላሰ ተኪኤን፡ ጓልና መም.ልዋም 
ተስፋይ ሃብትየስ ስለዝዓረፈት፡ ንሕና 
ወለዳ ወረስቲ ምዃንና ይረጋገጸልና 
ስለዝበሉ፣ ዝቃወም እንተሎ፡ ን10/4/24 
ኣብ ቤ/ፍ ይቕረብ።

 1ይ ቤት-ፍርዲ ዓዲ 
ተከሌዛን

ሃይለ ተስፋምህረት እምባየ፡ በዓልቲ 
ቤተይ ቅድስቲ ኪዳነ መንግስ 
ስለዝተሰወአት፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን16/4/24 ኣብ ቤ/ፍ 
ይቕረብ።

ወ/ሮ ራሕማ ግደ ሓሰን፡ ስም ኣደይ ሳዕድያ 
ሓምድ ምባል ተሪፉ፡ ሳዕድያ መሓመድ 
ተባሂሉ ይተኣረመላ ስለዝበለት፣ ዝቃወም 
እንተሎ፡ ን16/4/24 ኣብ ቤ/ፍ ይቕረብ።

ጀሚላ መሓመድ ኣደም ስዒድ ምባል 
ተሪፉ፡ ጀሚላ መሓመድ ኣድም ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን16/4/24 ኣብ ቤ/ፍ ይቕረብ።

ወ/ሮ ማካ ሑሴን ያቆብ፡ ስም ኣደይ 
ጀምዓ መሓመድ ዑስማን ሓመድ ምባል 
ተሪፉ፡ ጅምዓ እድሪስ ሳልሕ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን16/4/24 ኣብ ቤ/ፍ ይቕረብ።

ወ/ሮ ምጽላል ረዘነ፡ በዓል ቤተይ ኣፎም 
ጋይም ተኽለማርያም ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
3 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን16/4/24 ኣብ ቤ/ፍ ይቕረብ።

ቤት-ፍርዲ ዓረዛ

ሶልያና ሓይለኣብ ታደሰ ምባል 
ተሪፉ፡ ሳሊና ሃይልኣብ ታደሰ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/4/24 ኣብ ቤ/ፍ ይቕረብ።

1ይ ደረጃ ቤት-ፍርዲ ባረንቱ 

ወ/ሮ ሊያ ገብረኪዳን ዑቕባዝጊ፡ በዓል 
ቤተይ ኣቶ መርሃዊ ጎይትኦም ጸገዝኣብ 
ን4 ዓመት ደሃይ ስለ ዘይብሉ፡ ጥፉእ 
ተባሂሉ ይተኣወጀለይ ስለ ዝበለት፣ 
ዝቃወም እንተሎ፡ ን20/4/24 ኣብ ቤ/ፍ 
ይቕረብ።  

ወ/ሮ ከድጃ እድሪስ ዑስማን፡ በዓል 
ቤተይ መሓመድ ዓብደላ ሳልም 
ስለዝዓረፈ፡ ንዓይ ናይ መጻምዲ መሰለይ 

ምስጋና

ብዕረፍቲ ክቡር በዓል ቤተይ ሰለሙን 
ጸጋይ ሓደራይ ዝተሰመዓና መሪር ሓዘን 
እናገለጽና፣ ኣብ ጸሎት ዘቃበርኩምና፡ 
ብኣካል እናተመላለስኩምን ካብ ውሽጥን 
ወጻእን ብቴሌፎንን ዘጸናናዕኩምና፣ ሕሰም 
ኣይትርከቡ እናበልና ሓዘንና ከም ዝዓጸና 
ንገልጽ።

ብዓልቲ ቤቱ ወ/ሮ ፍረወይኒ ኣብርሃ
ምስ ምሉእ ስድራቤቱን ደቁን

ምስጋና

ብዕረፍቲ ክቡር ኣቦና ሃይለስላሴ ዘራጽዮን 
ንጉሰ ዝተሰመዓና መሪር ሓዘን እናገለጽና፣ ኣብ 
ግዜ ሕማሙን ዕለት ሞቱን ዝበጻሕኩምናን 
ዘጸናናዕኩምናን ከምኡ’ውን ክሳብ ዓዲ 
ብምኻድ ዘቃበርኩምና፣ ሕሰም ኣይትርከቡ 
እናበልና ሓዘንና ከም ዝዓጸና ንገልጽ። 

ደቁ ምስ ምሉእ ስድራቤቱ

ሓራጅ 

ኣብ መንጎ ብፍ/በ/መሰል ወረ/ነፍ ተኽለ ሃብተሚካኤል ኣቶ ጎይትኦም ተኽለ 
ሃብተሚካኤልን ብፍ/በ/ዕዳ ወረ/ነፍ ተኽለ ሃብተሚካኤል ወ/ሮ ህድኣት ተኽለ 
+4ን ብዘሎ ናይ ምቅሊት ውርሲ ጉዳይ፡ ቤት ፍርዲ ዞባ ብዕለት 27/07/2023 
ብቁ/መዝ 1060/23 ዝሃቦ ናይ ፈጽሚ ትእዛዝ  ምርኩስ ብምግባር ነቲ ኣብ ከተማ 
ኣስመራ ንኡስ ዞባ ገዛ ባንዳ ከባቢ ማይ ጭሆት ጎደና 199-5 ዚፕ ኮድ 1 199 
ቁ/ገዛ 25 ዝርከብ ብስም ኣቶ ተኽለ ሃብተሚካኤልን ነፍ/ተኽለ ሃብተሚካኤል 
ጎደፋን ዝተመዝገበ ህንጻ፡ መበገሲ ዋጋ ሓራጅ 152,407.59 ( ሓደ ሚእትን 
ሓምሳን ክልተ ሽሕን ኣርባዕተ ሚእትን ሸውዓተ ናቕፋ 59%) እዩ። እዚ ህንጻ 
ኣብ 150.00 ት/ሜ ዝተደኮነ ተራ ገዛ ኮይኑ፡ ኣርባዕተ ቀንዲ ክፍልን ኣርባዕተ 
ሓገዝቲ ክፍልን ዘጠቓለለ እዩ። ስለዚ፡ ኣብቲ ዝግበር ሓራጅ ክሳተፍ ዝደሊ፡ ካብ 
ዝቐረበ ግምት 1/4 ብስም ሕሳብ ፈጻሚ ፍርዲ ሲ/ፒ/ኦ ብምስራሕ ወይ ቡክ 
ሕሳብ ሒዙ ብኣካል ወይ ብሕጋዊ ወኪሉ ሒዙ ብምቕራብ ክወዳደር ይኽእል። 
ተወዳዳሪ ቅድሚ ዕለት ጨረታ 5+ ናይ ስራሕ መዓልታት ዘሎ፡ ክበጽሖ ዝደሊ 
መጠን ገንዘብ ብቑጽርን ብኣሃዝን ኣብ ፖስታ ዓሺጉ ኣብ ላ/ቤ/ፍርዲ ቤ/ጽ/ዋ/ፈ/
ፍርዲ ቁ/62 ዘሎ ሳንዱቕ ጨረታ የእቱ። ዝቃወም እንተሎ፡ ካብ ዝምልከቶ ቤት 
ፍርዲ መአገዲ እንተዘይኣቕሪቡ ጨረታ ደው ኣይብልን እዩ። 

ንዝይዳ ሓበሬታ ኣብ ቁ/08 ተወከሱ።
ቦታ ጨረታ፦ ላ/ቤ/ፍ ቁ/27
ሰዓት ጨረታ፦ 3፡00-4፡00  

ቤ/ጽ/ዋ/ፈ/ፍርዲ 

ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን18/4/24 ኣብ ቤ/ፍ 
ይቕረብ።

ወ/ሮ ሰምበቱ ሃብተሚካኤል ገ/
ሚካኤል፡ በዓል ቤተይ ፍስሃየ ስዩም 
በርሀ  ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 6 ደቅና ድማ 
ወረስቲ ምዃኖም ይረጋገጸሎም ስለዝበለ፣ 

ዝቃወም እንተሎ፡ ን17/4/24 ኣብ ቤ/ፍ 
ይቕረብ።

1ይ ደረጃ ቤት-ፍርዲ ኵሉኩ
 ወ/ሮ ገርሰት ኣብዱላ ላጊ፡ ኣቦይ ኣብዱላሂ 
ላጊ ባሻ ስለዝዓረፈ፡ ነደይ ማጉ ጋላ ጀብራ 
ናይ መጻምዲ መሰላ ይተሓለወላ፡ 3 ደቁ 
ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን20/4/24 
ኣብ ቤ/ፍ ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ፈርዲናንድ ንራሽፎርድ ይምዕድሪዮ ፈርዲናንድ፡ ኣጥቃዓይ ማን ዩናይትድ 

ማርኩስ ራሽፎርድ፡ ነቲ ሰንከልከል ዝብል ዘሎ 
ናይ ጸወታ ግዜኡ ዳግማይ ንምብርባር፡ ካብዛ 
ጋንታ ክወጽእ ክግደድ ከምዝኽእል እምነቱ 
ገሊጹ።
  ኣብዛ ወቕቲ ኣድማዒ ኣጥቃዓይ 

ክኸውን ዘይከኣለ ዘሎ ራሽፎርድ፡ ዛጊት ካብ 
36 ዝተፈላለዩ ግጥማት፡ ሸሞንተ ሸቶታት 
ጥራይ እዩ ኣመዝጊቡ ዘሎ፣ ሽዱሽተ ዕድላት 
ከኣ ሃንዲሱ። ወላ’ኳ፡ እዛ ወቕቲ ገለ ግጥማት 
ተሪፍዋ እንተሃለወ፡ ምስቲ 30 ሸቶታት 
ዘመዝገበሉ ናይ ዝሓለፈ ዓመተ-ስፖርት 
ብቕዓቱ ብምንጽጻር፡ ኣዝዩ ኣንቈልቊሉ 
ከምዝርከብ ይትንተን። 
  እዚ ወዲ 26 ዓመት ተጻዋታይ፡ ካብ 

ሜዳ ወጻኢ ብዘርእዮ ዘሎ ተግባራት’ውን 
ግዳይ ነቐፌታ ኮይኑ እዩ። ዝሓለፈ ወርሒ 
ጥሪ፡ ኣብ ሓደ ለይታዊ ትልሂት ሓዲሩ 
ንጽባሒቱ ኣብ ዝነበረ ልምምድ ጋንታኡ 
ከምዝበኾረ ይዝከር። ዝሓለፈ ዓመት - 
ወርሒ ጥቅምቲ’ውን፡ ብማን ሲቲ 3ብ0 
ድሕሪ ምስዓሮም፡ ዕለተ ልደቱ ንምብዓል 
ኣብ ለይታዊ ትልሂት ብምርኣዩ፡ ንኣሰልጣኒኡ 
ኣቖጢዑን ግዳይ ነቐፌታ ኮይኑን። 
  ብሓፈሻ ራሽፎርድ፡ ኣብዛ ወቕቲ ክንዮ 

ብብቕዓቱ፡ ኣቐዲሙ ብዝሃነጾ ስምን ዝናን 
ጥራይ እዩ ዝጐዓዝ ዘሎ። ሰሪ ድኹም 
ብቕዓቱ፡ ኣብታ ንዋንጫ ኤውሮጳ 2024 
እተቋምት ዘላ ሃገራዊት ጋንታኡ እንግሊዝ 

ዘለዎ ቦታ ኣብ ሓደጋ ክኣቱ ከምዝኽእል’ውን 
ይእመት።
  ፈርዲናንድ፡ ብዛዕባ’ዚ ተጻዋታይ ክዛረብ 

እንከሎ፡ “ከምዝመስለኒ እቲ ኣዝዩ ኣገዳሲ 
ህሞት ናይ ጸወታ ግዜኡ ሕጂ እዩ፣ ድሕሪ 
ደጊም ቆልዓ ኣይኮነን። ክፍጽሞ ዘለዎ ዓቢ 
ውሳነ ኣለዎ። ኣብ ከባቢኡ መን ኣሎ፣ ኣብ 
ግዳም ዘለዉ ሰባት በዓል መን እዮም? ቅኑዓት 
ሰባት ድዮም? ክርኢ ኣለዎ። ነዚ ርእዩ ድማ 
ክውስን ኣለዎ።” ኢሉ።
  እዚ ናይ ቅድም ተኸላኻሊ ማን ዩናይትድ፡ 

ኣብቲ ናይ ጸወታ ግዜኡ፡ ኣብ ዓመተ 2000 
ንዌስትሃም ገዲፉ ናብ ሊድስ ቅድሚ ምኻዱ፡ 
ናብታ ዝመርጻ ቸልሲ ክሰጋገር ይኽእል 
ምንባሩ የረድእ። እንተኾነ፡ ናብ ሊድስ 

ዝኸደሉ ቀንዲ ምኽንያት፡ ካብ ከተማ ለንደን 
(ቸልሲ እትርከበሉ ቦታ) ንምውጻእን ካብቶም 
ኣብ ከባቢኡ ዝነበሩ ሰባት ንምርሓቕን ምዃኑ 
የረድእ። 
  ንሱ፡ ራሽፎርድ፡ ካብዞም ኣብ ከባቢኡ 

ዘለዉ ሰባት ንኽገላገል ካብ ዩናይትድ 
ክወጽእ ክውስን፡ ወይ ከኣ ኣብ ዩናይትድ 
ክጸንሕን ምስኦም ክህሉን ክውስን ከድልዮ 
ምዃኑ የረድእ። “ምኽንያቱ እቶም ኣብ 
ከባቢኻ ዘለዉ ሰባት ኣብ ከመይ ደረጃ 
ከምዘለኻ ዓቢ ጽልዋ ኣለዎም፣ ብፍላይ ድማ 
ኣብ ተሓታትነት።” ክብል፡ እዚ መንእሰይ 
ተጻዋታይ ዝዓበየ ውሳነ ይጽበዮ ምህላዉ፡ 
ተመኵሮኡ ብምክፋል ኣጠንቂቕዎ።

መጻኢ ሉካኩ . . .መጻኢ ሉካኩ . . .
ምስ ሮማ ዘለዎ ናይ ልቓሕ ግዜ ከብቅዕ ኣዋርሕ ተሪፍዎ ዘሎ ሮሜሉ ሉካኩ፡ መጻኢኡ 

ኣብ ጠልጠል ከምዘሎ ተሓቢሩ።
  እዚ ዓርሞሽሽ ኣጥቃዓይ፡ ኣብ ክራማት 2021 - ብልዕሊ 90 ሚልዮን ፓውንድ 

ካብ ኢንተር ሚላን ናብ ቸልሲ ደጊሙ ምስግጋሩ ይዝከር። ይዅን’ምበር፡ ኣብዛ ጋንታ 
ምስ ቀወምቲ ተጻወትቲ ክሰርዖ ዝኽእል ብቕዓት ብዘይምንጽብራቑ፡ ድሕሪ ሓደ ወቕተ-
ስፖርት ናብታ ዝመጸላ ጋንታ ኢንተር ተመሊሱ። ኣብታ ጋንታ ንሓደ ዓመት ተጻዊቱ 
ከኣ፡ ደጊሙ ብልቓሕ ንዓመተ-ስፖርት 2023-24 ንምጽዋት ናብ ሮማ ኣቕኒዑ።
  እዚ ተጻዋታይ፡ ኣብዛ ኣብ 

ርእሰ ከተማ ኢጣልያ እትርከብ 
ክለብ፡ ዝሓሸ ምንቅስቓስ የርኢ 
ምህላዉ እዩ ዝግምገም። ዛጊት 
ነዛ ጋንታ፡ ኣብ 38 ዝተፈላለዩ 
ውድድራት 18 ሸቶታት 
ኣመዝጊቡላ ኣሎ። በዚ ሒዝዎ 
ዘሎ ኣቃውማ ከኣ ሮማ፡ 
ብቐዋሚ ከተፈርሞ ድሌት 
ከምዘለዋ ይሕበር።
  እንተኾነ፡ ሮማ፡ ነቲ ቸልሲ 

ለጢፋትሉ ዘላ መልቀቒ ዋጋ 
- 43 ሚልዮን ዩሮ (36.8 ሚልዮን ፓውንድ) ክትሽፍኖ ከምዘይትኽእል ይግለጽ። 
ምኽንያቱ፡ እዛ ኢጣልያዊት ክለብ፡ ‘ብፋይናንስያዊ ፍትሓዊ ጸወታ’ ተቐይዳ ብምህላዋ። 
በዚ ከኣ፡ ቀዋሚ ተጻዋታይ ናይ’ዛ ጋንታ ክኸውን ዘለዎ ተኽእሎ ስሑው ምዃኑ፡ 
ጋዜጣታት ኢጣልያ ይእምታ።
  በቲ ሓደ ወገን ከኣ፡ ቸልሲ፡ ነዚ ተጻዋታይ ናብ ክለባት ስዑዲ ዓረብ ክትሸጦ ሕቶ 

ኣቕሪባ ምህላዋ፡ ጋዜጣ ጎል ተረድእ። እዛ ኣብዛ ወቕቲ ሕማቕ ኣቃውማ ሒዛ ዘላ ክለብ፡ 
ከም መበገሲ ልዕል ኢላ - 60 ሚልዮን ዩሮ (51 ሚልዮን ፓውድን) ካብዚ ተጻዋታይ 
ክትረክብ ሓሲባ ኣላ። እንተወሓደ 40 ሚልዮን ዩሮ (35 ሚልዮን ፓውንድ) ክትረኽበሉ 
ከኣ፡ ትጽቢት ገይራ ትርከብ። 
  ቸልሲ፡ ንሉካኩ ክትሸጦ ደልያትሉ ዘላ ቀንዲ ምኽንያት፡ ኣታውን ወጻኢን ሕሳባታ 

ንምምዕርራይ እዩ። እዛ ኣብ ዝሓለፉ ክልተ ዓመታት፡ ኣብ ምሽማት ተጻወትቲ ኣስታት 
ሓደ ቢልዮን ፓውንድ ዘውጸአት ጋንታ፡ ነቲ ካብ ዝሸጠቶም ተጻወትቲ እትረኽቦ ኣታዊ 
ክብ ንምባል ድማ እያ ነዚ ኣጥቃዓይ ክትሸጦ ኣንቂዳ ዘላ። 
  እዚ ከምዚ’ሉ እንከሎ፡ ሉካኩ፡ “ናይ 2023 ዝበለጸ ወጻእተኛ ተጻዋታይ” ሃገረ 

ኢጣልያ ተባሂሉ። ብናይ ሸቶ ምቑጻር ክእለቱን ኣካላዊ ድልዳለኡን ዝፍለጥ እዚ 
ኣጥቃዓይ፡ ዛጊት ካብ 27 ናይ ሊግ ጸወታታት 10 ሸቶታት ንጋንታኡ ሮማ ኣበርኪቱላ 
ኣሎ። እዛ ሽልማት፡ ካብ 1991 ጀሚራ ብማሕበር ጋዜጣ ወጻእተኛታት እያ ትዕደል ዘላ።

ነገረ ፎደን
ሰሉስ ምሸት ሃትሪክ ዝሰርሐ ኣከፋፋሊ 

ማን ሲቲ ፊል ፎደን፡ ብብዝሒ ሃትሪክ ምስ 
ህቡባት ተጻወትቲ ፕሪመር ሊግ ሮናልዶ፡ 
ላምፓርድን ድሮግባን ተመዓራርዩ።
  ማን ሲቲ፡ ኣብታ ምሸት ንኣስቶን 

ቪላ ዓዲማ 4ብ1 ከምዝሰዓረታ ይፍለጥ። 
እንግሊዛዊ ፎደን ከኣ፡ ድሕሪ’ታ ሮድሪ 
ዘመዝገባ ቀዳመይቲ ሸቶ፡ ንሰለስቲአን 
ብምቑጻር ሃትሪክ ክሰርሕ ክኢሉ፣ ኣብ 
ናይ ጸወታ ግዜኡ ሳልሰይቲ ሃትሪክ 

ፕሪመር ሊግ ምዃና እያ።
  በዚ ከኣ፡ እዚ ወዲ 23 ዓመት መንእሰይ፡ 

ብብዝሒ ሃትሪክ ምስ ናይ ቅድም ብሉጻት 
ተጻወትቲ እዚ ሊግ - ኣጥቃዓይ ማን 
ዩናይትድ ዝነበረ ክሪስቲያኖ ሮናልዶ፡ 
ከምኡ’ውን ተጻወትቲ ቸልሲ ምስ ዝነበሩ 
ፍራንክ ላምፓርድን ዲደር ድሮግባን 

ተ መ ዓ ራ ር ዩ 
ኣሎ። ብዘይካ’ዞም 
ተጻወትቲ፡ ኣደባዮር፡ 
ኣኔልካ፡ ሮይ ኪን፡ 
ሉካኩን ሶልሻየርን 
እውን፡ ኣብ ሰለስተ 
ጸወታታት - 
ሰሰለስተ ሸቶታት 
ኣ መ ዝ ጊ ቦ ም 
እዮም። 
  ፎደን፡ 

ቀዳመይቲ ሃትሪክ ኣብ ጥቅምቲ 
2022 ኣብ ልዕሊ ማን ዩናይትድ እዩ 
ሰሪሕዋ። ዝሓለፈ ወርሒ ለካቲት ከኣ፡ 
ንብሬንትፎርድ 3ብ1 ኣብ ዝሰዓሩሉ ጸወታ 
ንኹለን ሸቶታት ብምቑጻር፡ ንኻልኣይ 

ግዜኡ፡ ኣብ’ቲ ግጥም ንዝተጻወቱላ ኵዕሶ 
(ሃትሪክ ንዝሰርሑ ተጻወትቲ ከምእትወሃብ 
ይፍለጥ) ወሲድዋ። 
  ኣብ ታሪኽ እዛ ጋንታ፡ ካርሎስ 

ተቨዝ - ኣርባዕተ፡ ስተርሊንግን ሃላንድን 
ድማ ሓሓሙሸተ ግዜ ሃትሪክ ብምስራሕ 
ቅድሚ’ዚ ተጻዋታይ ተሰሪዖም ኣለዉ። 
እንተ ስም ማን ሲቲ እንክጽዋዕ ስሙ 
ቀዲሙ ዝቕጀለካ ኣርጀንቲናዊ ሰርጆ 
ኣጕዌሮ፡ ብ12 ብዝሒ ሃትሪክ ብደረጃ 
ጋንታን ፕሪመር ሊግን ቀላሲ እዩ።
  እዚ ከምዚ’ሉ እንከሎ፡ ኣብዚ እዋን 

ብሉጽ ብቕዓት ዘርኢ ዘሎ ፊል ፎደን፡ ኣብዛ 
ወቕቲ ኣብ ኩሉ ውድድር 21 ሸቶታት 
(14 ኣብ ፕሪመር ሊግ) ኣመዝጊቡ ኣሎ፣ 
10 ቀረባት’ውን ገይሩ ይርከብ። በዚ ድማ፡ 
ሓደ ካብቶም ሓሙሽተ እንተወሓደ - 20 
ሸቶታትን 10 ቀረባትን ዝገበሩ ተጻወትቲ 
ሓሙሽተ ዓበይቲ ሊጋት ኤውሮጳ ኮይኑ 
ኣሎ። እንግሊዛውያን ሃሪ ኬን፡ ጁድ 
በሊንግሃም፡ ኦሌ ዋትኪንስ ከምኡ’ውን 
ግብጻዊ ሞ ሳላሕ እቶም ኣቐዲሞም ኣብዚ 
ዝርዝር ኣትዮም ዝጸንሑ እዮም።

“ሲልቫ፡ ብዛዕባ ባርሳ ኩሉ ግዜ እዩ ዝሓተኒ” “ሲልቫ፡ ብዛዕባ ባርሳ ኩሉ ግዜ እዩ ዝሓተኒ” ፈሊክስፈሊክስ
ፖርቱጋላዊ ጃኦ ፈሊክስ፡ ወዲ ሃገሩ 

ተጻዋታይ ማን ሲቲ በርናንዶ ሲልቫ፡ ኩሉ 
ግዜ ብዛዕባ ባርሴሎና ከምዝሓቶ ተዛሪቡ።
  ሓደ ካብ ዝበለጹ ተጻወትቲ እዚ እዋን 

ዝኾነ ሲልቫ፡ ኣብ ራዳር ባርሴሎና ካብ 
ዝኣቱ ሓጺር ኣይገበረን። ብፍላይ ድሕሪ 
ምዝዛም ዓመተ-ስፖርት 2022-23፡ ምስ’ቲ 
ወዲ ጋንታኡ ዝነበረ እሞ ኣብ ክራማት 
2023 ናብ ባርሳ ዝተሰጋገረ ኢልካይ 
ጉንዶጓን ክግዕዝ ዝለዓለ ተኽእሎ ከምዝነበሮ 
ይግለጽ። እንተኾነ፡ ምስ ጋንታኡ ሲቲ ክሳብ 
ሰነ 2026 ዘጽንሖ ሓዲሽ ናይ ሓደ ዓመት 
ውዕል እዩ ፈሪሙ። ዛጊት፡ ኣብ መደብ እዛ 
ጋንታ ከምዘሎ ግና ይሕበር።
  ፈሊክስ፡ ትማሊ ምስ ሓንቲ ጋዜጣ ኣብ 

ዝገበሮ ቃለ-ምልልስ፡ ናብዛ ጋንታ ክሰጋገር 
ከምዝደልዮ ብግልጺ ተዛሪቡ። “ተስፋ 
እገብር ባርሳ ንሲልቫ ከተፈርሞ። ንሱ 
ብሉጽ ተጻዋታይ እዩ። ኩሉ ግዜ ብዛዕባ’ዛ 
ጋንታ ይሓተኒ እዩ። ኣነ ከኣ፡ ባርሴሎና ንዕኡ 

እትምችእ ጋንታ ምዃና ነጊረዮ።” ይብል። 
“ንሓንቲ መዓልቲ ዳይረክተር ስፖርት እዛ 
ጋንታ እንተዝኸውን ነይረ፡ ብዘይጥርጥር 
ንበርናንዶ መፈረምክዎ።” ድማ ይውስኽ።
  ብዘይካ’ዚ፡ ሓደ ካብ ዝኸበሩ ተጻወትቲ 

ዝኾነ እዚ ናይ ክንፊ ኣጥቃዓይ፡ ሲልቫ፡ 
ነታ መሲ ዝለብሳ ዝነበረ ማልያ ቁጽሪ 10 
ክለብስ ከምዝደሊ’ውን ኣቃሊዑ። “ክለብሳ 
ድሌቱ እዩ። ኣብዛ ጋንታ ኣዝያ ኣገዳሲት 
ቁጽሪ እያ፣ ንዝኾነ ሰብ ግና ኣይትወሃብን 
እያ። ኣነ ዝፈትዋ ቁጽሪ እያ፣ ለቢሰያ ግና 
ኣይፈልጥን።” ኢሉ። 
  ፈሊስክ፡ ነዛ ዓመተ-ስፖርት ብልቓሕ ካብ 

ኣትለቲኮ ማድሪድ ናብዛ ካታሎኛዊት ክለብ 
ምጽምባሩ ይዝከር። “ኣብዛ ጋንታ ክቕጽል 
ሕጉስ እየ፣ እንተኾነ፡ ኣባይ ዝምርኮስ 
ኣይኮነን። ዝመጽእ ብሓባር ንተዓዘቦ።” 
ብምባል ከኣ፡ መጻኢኡ ንምፍላጥ ንግዜ 
ከምዝገደፎ ኣረዲኡ።

ዜና ብሓጺሩዜና ብሓጺሩ
ሕጹያት ወርሓዊ ሽልማት ፕሪመር ሊግ
  ኣጥቃዓይ ኒውካስል ኣለክሳንደር 

ኢሳቕ፡ ኣከፋፋሊ ሊቨርፑል ማክ 

ኣለስተር፡ ተኸላኻሊ ኣርሰናል በን ዋይት፡ 
ኣጥቃዓይ ቶተንሃም ሶን፡ ኣጥቃዓይ 
ቸልሲ - ፓልመር፡ ኣጥቃዓይ ዎልቭስ 
ሙነዝን ኣጥቃዓይ ቦርንማውዝ ሰመንዮን፡ 
ንሽልማት ብሉጽ ተጻዋታይ ወርሒ 
መጋቢት ተሓጽዮም። 

  ኣሰልጠንቲ ከኣ፡ ኣንዶኒ ልራዮላ - 
ቦርንማውዝ፡ ሚከል ኣርቴታ - ኣርሰናል፡ 
የርገን ክሎፕ - ሊቨርፑል፡ ኣንጅ ፖስተጎግል 
- ቶተንሃም ተመሪጾም ኣለዉ። መን ይዕወት 
ትብሉ?

ምንጪ - ፕሪመር ሊግምንጪ - ፕሪመር ሊግ

  መጻኢ ዲ ሮሲ  መጻኢ ዲ ሮሲ
  መጻኢ ግዝያዊ ኣሰልጣኒ ሮማ ዳኒኤል 

ዲ ሮሲ፡ ኣብዘን ዝቕጽላ መዓልታት ክፍለጥ 
ምዃኑ፡ ናይ ኢጣልያ ምንጪታት 
ሓቢሮም።

  ዲ ሮሲ፡ ብ16 ጥሪ - ንቦታ ሆዝየ 
ሞሪኖ ተኪኡ ብናይ ሽዱሽተ ኣዋርሕ 
ውዕል መዝነት ከምዝተቐበለ ይዝከር። 
ዛጊት ኣብ 10 ናይ ሊግ ግጥማት 
ከኣ፡ ክረኽቦ ካብ ዝነበሮ 30 ነጥቢ 23 
ብምምጻእ፡ ነዛ ጋንታ ትንፋስ ሰዂዑላ 
ይርከብ። 
  ወላ’ኳ ኣዕጋቢ ውጽኢት የመዝግብ 

ይሃሉ፡ ወነንቲ ናይ’ዛ ጋንታ ግና፡ ነዊሕ 
ዓመታት ዘጽንሖ ውዕል ክህብዎ ዛጊት 
ኣይወሰኑን ኣለዉ። እዞም ምስዚ ናይ 
ቅድም ተጻዋታይ ኣብ መወዳእታ እዛ 
ወርሒ ክራኸቡ ምዃኖም ዝግለጹ 
ወነንቲ፡ ኣብ ዝቕጽላ ሳምንታት ዘሎ 
ውጽኢት ክርእዩ መሪጾም ኣለዉ። 
  እዛ ጋንታ፡ ናብ ሻምፕዮን ሊግ ካብ 

ዘእቱ ኮታ ብሓሙሽተ ነጥቢ ድሕራ 
ሓሙሸይቲ ተሰሪዓ ትርከብ። ዝመጽእ 
ሰሙን 11 ሚያዝያ ድማ፡ ኣብ ርብዒ 
ፍጻመ ኤውሮፕያን ሊግ ምስ ኤሲ 
ሚላን ክትራኸብ እያ።

- ፉትቦል ኢጣልያ- ፉትቦል ኢጣልያ



 ተረኛ ፋርማሲ ተረኛ ፋርማሲ ጎደና ቁ.ስልኪ 

ሸዊት ተኽለሸዊት ተኽለ

ዩክሬን ንምድጋፍ ዝቐረበ እማመ ተቐባልነት ይስእንንዩክሬን ተወሳኺ ናይ 107.6 ቢልዮን 
ዶላር ወተሃደራዊ ደገፍ ክግበር ዝቐረበ 
እማመ፡ ብሓያሎ ኣባል ሃገራት ኪዳን 
ሰሜን ኣትላንቲክ - ኔቶ ተቐባልነት 
ከምዘይረኸበ ተገሊጹ።
እቲ እማመ፡ ብዋና ጸሓፊ ኪዳን ሰሜን 

ኣትላንቲክ - ኔቶ ጀንስ ስቶልተንበርግ 
እዩ - ሚኒስተራት ጉዳያት ወጻኢ ኣባል 
ሃገራት፡ መበል 75 ዝኽሪ ምምስራት እቲ 
ኪዳን ንምጽምባል ኣብ ብራስለስ ኣብ 
ዝተራኸብሉ እዋን ቀሪቡ።
ከም’ዚ ዓይነት ደገፍ ንምቕራብ ቀሊል 

ከምዘይከውን ክገልጻ ዝጸንሓ ኣባል ሃገራት፡ 
ብኣውራኡ እቲ ናብ ዩክሬን ዝለኣኽ 
ወተሃደራዊ ደገፍ - ልዕሊ ዓቕመን እናኾነ 
ይመጽእ ብምህላዉ፡ ከቋርጻኦ ከምዝግደዳ 
እየን ከጠንቅቓ ጸኒሐን።
በዚ ድማ፡ ኣብቲ ዝሓለፈ ረቡዕ ዝተኻየደ 

ርክብ ናይ’ቶም ሚኒስተራት፡ ብርክት 

ዝበላ ሃገራት ኣብቲ እማመ ዕቃበታት 
ከምዘለወንን ከምዘይተቐበላኦን ተቓሊሑ።
ስቶልተንበርግ፡ እቲ ደገፍ ኣብ ወርሒ 

ሓምለ ኣብ ዝካየድ ዋዕላ መራሕቲ ኣባላት 
ሃገራት-ኔቶ ውሳነ ክወሃቦ ምዃኑ እኳ 
እንተገለጸ፡ እቲ ኣብ ውሽጢ 5 ዓመታት 
ክትግበር ተወጢኑ ዝነበረ ደገፍ ክውን 

ክኸውን ግና - ምርድዳእ ናይ’ተን 32 
ኣባል ሃገራት ወሳኒ ምዃኑ ኣስሚርሉ።
ኣፈኛ ሚኒስትሪ ጉዳያት ወጻኢ 

ፈደረሽን ሩስያ ማርያ ዛካሮቫ - ዝሓለፈ 
ረቡዕ ንጋዜጠኛታት ኣብ ዝሃበቶ መግለጺ 
ብወገና፡ ኔቶ ናብ ኣተሓሳስባ ዝሑል 
ኲናት ተመሊሱ ምህላዉን፡እቲ ኪዳን 
ኣብ ‘ብዙሕ ቀጽራዊ ዓለም’ ቦታ ይስእን 
ከምዘሎን ኣገንዚባ።

ኣመሪካ፡ ህላወኣ ኣብ ኢንዶ-ፓሲፊክ ንምስፋሕ ትሰርሕ
ኣመሪካ፡ ህላወኣ ኣብ ዞባ ኢንዶ-

ፓሲፊክ ንምሕያል ኣብ ጃፓን 
ክትምስርቶ መዲባ ዘላ ‘ነቚጣ ኣሃዱ 
ጠፈር’፡ ነቲ ዞባ ኣብ ጸጥታዊ ቅልውላው 

ዘእቱ ምዃኑ - ወተሃደራውያን 
ክኢላታት ኣጠንቂቖም።
ኣመሪካን ጃፓንን፡ ዝሓለፈ ዓመት 

ኣብ’ቲ ጉዳይ ስምምዕ ከምዝኸተማን፡ 

ኣብ ግብሪ ንምውዓሉ ይሰርሓ 
ምህላወንን እዩ ዝሕበር።
እታ ሃገር ኣቐዲማ ኣብ ደሴት ሃዋይን 

ደቡብ ኮርያን ተመሳሳሊ ነቚጣታት 
ምድኳና ዝሕብሩ ጸብጻባት፡ እዚ ኣብ 
ጃፓን ክምስረት ተወጢኑ ዘሎ ከኣ 
- እቲ ዝዓበየ ክኸውን ከምዝኽእል 
ይእምቱ።
ኣሃዱ ጠፈር ኣመሪካ ብቐንዱ፡ ኣብ 

ስለያ ስትራተጂያዊ ኣጽዋር ህዝባዊት 
ሪፓብሊክ ቻይና፡ ጸረ-ሳትላይት 
ስርዓታትን ካልእ ምስ ወተሃደራዊ 
ወፍሪ ኣመሪካ ዝተኣሳሰር ንጥፈታትን 
ዘተኮረ ምዃኑ እዩ ዝሕበር።
እዚ መደብ እዚ ግን፡ ነቲ ኣብ ሞንጎ 

ህዝባዊት ሪፓብሊክ ቻይናን ኣመሪካን 
ዝጸንሐ ፍልልያት መሊሱ ከጋድዶ 
ከምዝኽእል ተንተንቲ የገንዝቡ።

ኢራን - ብሽበራዊ መጥቃዕቲ
 5 ኣባላት ጸጥታ ተቐቲሎም

ኣብ ደቡባዊ ምብራቕ ኢራን፡ ኣብ 
ዝርከብ ቀንዲ ቤት-ጽሕፈት ሓለዋ 
ሰውራ ኢራን ብዝተፈጸመ ክልተ 
ነንበይኑ ሽበራዊ መጥቃዕቲታት፡ 
ብውሕዱ ሓሙሽተ ኣባላት ሓይልታት 
ጸጥታ ኢራን ከምእተቐተሉ ኣገልግሎት 
ዜና’ታ ሃገር ሓቢሩ።
ምክትል ሚኒስተር ውሽጣዊ ጉዳያት 

እታ ሃገር ማጂድ ሚራህማዲ - 
ንመንግስታዊ ቴሌቪዥን ኣብ ዝሃቦ 
መግለጺ፡ “እቶም ኣሸበርቲ፡ ኣብ 
ቻባሃርን ራስክን ንዝርከብ ኣብያተ-
ጽሕፈት ሓለዋ ሰውራ ንምሓዝ 
ዝነበሮም ዕላማ፡ ሸቶኡ ክወቅዕ 
ኣይከኣለን” ክብል ኣረዲኡ።
ነቲ መጥቃዕቲ ከምዝፈጸሞ ዝገለጸ 

ዕጡቕ ጉጅለ ‘ጃይሽ ኣል-ኣድል’ 
ብወገኑ፡ ኣብቲ ብተኸተልቲ ሺዓ 

ዝተዓብለለ ከባቢታት - ንተኸተልቲ 
ሱኒ ዝዓበየ መሰላትን ዝሓሸ ኩነታት 
መነባብሮን ክፈጥር ከምዝደሊ ገሊጹ 
ኣሎ። 
ኣብ ዝሓለፈ ዓመታት እውን፡ ኣብ 

ደቡባዊ ምብራቕ ኢራን ኣብ ልዕሊ 
ሓይልታት ጸጥታ ኢራን ንዝተፈጸመ 
ሓያሎ መጥቃዕትታት - ዕጡቕ 
ጉጅለ ጃይሽ ኣል-ኣድል ሓላፍነት 
ከምዝወሰደሉ ይዝከር።
እቲ ምስ ኣፍጋኒስታንን ፓኪስታንን 

ዝዳወብ ከባቢ፡ ካብ ነዊሕ እዋን 
ኣትሒዙ - ኣብ መንጎ ሓይልታት 
ጸጥታ ኢራንን ዕጡቓት ሱኒን፡ 
ከምኡ’ውን ኣሰጋገርቲ ዕጸ-ፋርስ/ሓሽሽ 
ተደጋጋሚ ግጭት ዝካየደሉ ቦታ እዩ 
ኮይኑ ጸኒሑ።

ብሪጣንያ፡ ኣጽዋር ናብ እስራኤል ከይትሸይጥ ትሕተት
ቀዳማይ ሚኒስተር ብሪጣንያ ሪሺ ሱናክ 

- ኣጽዋር ናብ እስራኤል ምሻጡ ደው 
ከብል ዝጽውዕ ፖለቲካዊ ተቓውሞታት፡ 
ካብ ተቓወምቲ ውድባት ይገጥሞ 
ከምዘሎ ተሓቢሩ።
እቲ ናብ እስራኤል ኣጽዋር ናይ 

ምሻጥ ንጥፈታት ክቋረጽ ዝጽውዕ 
ተቓውሞታት፡ ሰለስተ ዜጋታት 
ብሪጣንያ ዝርከብዎም 7 ሰራሕተኛታት 
ረድኤት፡ ኣብ ወሽመጥ ቓዛ ብደብዳብ 
ነፈርቲ እስራኤል ድሕሪ ምማቶም እዩ 
ዝቐርብ ዘሎ።
 ሊበራላዊ ደሞክራስያዊ ሰልፊ 

ብሪጣንያ ናብ እስራኤል ዝግበር ሰደድ 
ኣጽዋር ክቋረጽ ክጽውዕ እንከሎ፡ ሃገራዊ 
ሰልፊ ስኮትላንድ ድማ ነቲ ጻውዒት 
ደጊፉ ኣሎ።
ቀንዲ ተቓዋሚ ሰልፊ ዕዮ እውን፡ 

እስራኤል ኣህጉራዊ ሕጊ ከምዝጠሓሰት 
ዝገልጽ መርትዖታት ከምእተረኽበ 
ብምሕባር፡ መንግስቲ ብሪጣንያ ምስ 
እስራኤል ዘካዪዶ መሸጣ ኣጽዋር ደው 
ከብል ሓቲቱ።
እስራኤል፡ ኣብ ልዕሊ ኣባላት ጉጅለ 

ህጹጽ ረድኤት ‘ወርልድ ሴንትራል 

ኣብ ዚምባብወ ብሰንኪ ደርቂ ኣዋጅ ህጹጽ እዋን ተመሓላሊፉ
ፕረዚደንት ዚምባብወ ኤመርሰን 

ምናንጋግዋ፡ ነቲ ብቐጻሊ ኣብ’ታ ሃገር 
ዝኽሰት ዘሎ ደርቂ ንምምካት - ናይ ህጹጽ 
እዋን ድንጋገ ኣዊጁ።
ፕረዚደንት ምናንጋግዋ ዝሓለፈ ረቡዕ 

ኣብ ዝሃቦ መግለጺ፡ እታ ሃገር ብሰንኪ 
ትሑት መጠን ዝናብ - ዝመጽእ እዋን 
ንዘጋጥም ጥምየት ንምምካት፡ 2 ቢልዮን 
ዶላር ከምዘድልያ ገሊጹ።
ኣብ ዚምባብወ፡ ሕጽረት እኽሊ ንሓፈሻዊ 

ዋጋታት መግቢ ዝያዳ ከምዘኽበሮ ዝገልጹ 

ጸብጻባት፡ ብገምጋም 2.7 ሚልዮን ህዝቢ 
ንደርቂ ተቓሊዑ ምህላዉ ሓቢሮም።
ዛምብያን ማላዊን ብተመሳሳሊ፡ ኣብ 

ዝሓለፈ እዋን ብሰንኪ ደርቂ ኣዋጅ ህጹጽ 
እዋን ምትሕልላፈን ይዝከር።
ዓለማዊ ፕሮግራም መግቢ እውን፡ ኣብዚ 

እዋን’ዚ 13.6 ሚልዮን ሰባት ኣብ’ቲ 
ዞባ ሕጽረት መግቢ የጋጥሞም ከምዘሎ 
ኣገንዚቡ።
ኣብ ጸዓት ሃይድሮኤሌክትሪክ 

ከምእትምርኮስ ዝንገረላ ዚምባባወ፡ ብሰንኪ 

ዓለማዊ ኩነታት ኣየር - ‘ኤል-ኒኖ’ ዝመጽእ 
ዝናብ ዘይምህላዉ፡ ኣብ ሓይሊ ኤሌክትሪክ 
እውን ብድሆ ገጢምዋ ከምዘሎ እዩ 
ዝግለጽ።

ኪችን’ ብዝፈጸመቶ መጥቃዕቲ - 
ዜጋታት ኣውስትራልያ፡ ብሪጣንያ፡ 
ፖላንድ፡ ፍልስጤምን ኣመሪካን 
ከምእተቐትሉ ጸብጻባት ይሕብሩ። 
ቀዳማይ ሚኒስተር እስራኤል 

ቤንያሚን ናታንያሁ፡ እቲ መጥቃዕቲ 
ዘሕዝንን ዘይተሓሰበን ምዃኑ ብምግላጽ፡ 

ሰራዊት እስራኤል 
ናጻ መርመራ ክገብር 
ምዃኑ ቃል ኣትዩ።
ሓያሎ መሻርኽቲ 

ሃገራት እስራኤል 
እውን፡ ብዛዕባ’ቲ 
መጥቃዕቲ ቁጥዐአን 
ብምግላጽ -  ናጻ 
መርመራ ክካየደሉ 
ጸዊዐን ኣለዋ።

